
ᐃᓗᓕᖏᑦ

ᑐᓴᕋᔅᓴᑦ
ᐅᑭᐅᖅ 2016ᕿᑭᖅᑕᓂ ᐃᓄᐃ ᑲᑐᔾᔨᖃᑎᒌᑦ

Qikiqtani Inuit Association

ᐊᕐᕌᒍᒧᑦ ᓄᑖᒧᑦ ᐃᑳᕋᑖᕐᓯᒪᑎᓪᓗᑕ 
ᓂᕆᐅᒋᔭᔅᓴᖃᖅᑐᑕ, ᐃᖅᑲᐅᒪᑦᑎᑲᐃᓐᓇᕈᒪᒐᒪ 
ᐊᑐᓚᐅᖅᑕᑎᓐᓂᒃ 2015ᒥ.

ᓯᕗᓪᓕᕐᐹᒥ ᖁᔭᓐᓇᒦᓪᓚᕆᑦᑐᖓ ᐃᓄᓐᓄᑦ 
ᕿᑭᖅᑕᓂ ᓄᓇᓕᓐᓄᑦ ᐃᓱᒪᒋᓯᒪᔭᖏᑦ 
ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᒃᑯᑦ ᑭᓱᓂᑦ 
ᐱᓇᓱᐊᕈᑎᖃᕆᐊᖃᕐᓂᐊᕐᒪᖔᑕ ᑕᒪᓐᓇ 
ᐃᑲᔫᑎᖃᕐᓯᒪᓪᓚᕆᒻᒪᑦ ᐅᕙᓐᓄᑦ ᐋᖅᑭᔅᓱᐃᓂᕐᒥᒃ 
ᐱᓇᓱᐊᒐᕆᒋᐊᖃᕐᓂᐊᑕᕐᓂᒃ.  

ᓂᕈᐊᖅᑕᐅᒐᒪ, ᓯᕗᓪᓕᐸᐅᑦᑎᐅᔾᔨᒍᒪᓚᐅᕐᓯᒪᒐᒪ 
ᓄᓇᓕᓐᓅᖃᑦᑕᕐᓗᖓ ᕿᑭᖅᑕᓂ ᓄᓇᓕᓐᓄᑦ 
ᐊᒻᒪᓗ ᓇᓗᓇᐃᕐᓯᔭᖅᑐᕐᓗᖓ ᑭᓇᐅᒻᒪᖔᕐᒪ. 

ᐱᒋᐊᕈᑎᖃᔪᔪᒍᑦ ᐊᕐᕌᒍᒥ ᓄᑖᒥ 
ᐊᖏᖅᑎᑦᑎᓂᖃᖅᑐᑕ ᐃᒃᐱᐊᕐᔪᒻᒥ. ᐃᓄᒐᓴᐃᑦ 
ᓂᕆᕕᔾᔪᐊᑎᑦᑎᓂᑦᑎᓐᓄᑦ ᓂᕆᔭᖅᑐᕐᓯᒪᔪᔪᑦ. 
ᑕᐃᑲᓂᓗ ᓯᕗᓕᕐᐹᒥ ᓯᕗᓕᖅᑏᑦ ᑲᑎᒪᔨᓂᑦ 
ᑲᑎᒪᓂᖃᔪᔪᑦ. ᖃᐅᔨᒪᖁᔨᓪᓗᖓᓗ 
ᐃᒃᐱᐊᕐᔪᒻᒥᐅᑦ ᐅᓇᓕᔅᓴᕋᓛᖏᑦ ᑕᒪᑐᒥᖓ 
ᐊᑐᔪᔭᑦᑎᓐᓂᒃ ᐊᔾᔨᐅᖏᑦᑐᒥᒃ ᐊᑐᖅᑎᑦᑎᔪᒻᒪᑕ 
ᐃᑲᔪᕈᒪᔪᒻᒪᑕ ᓂᕆᕕᔾᔪᐊᑎᑦᑎᓂᕐᒥ, 

ᑐᓴᕋᔅᓴᖅ 
ᐊᖏᔪᖅᑳᕐᒥᑦ

ᑐᓴᕋᔅᓴᑦ TUSARASSAT ᕿᑭᖅᑖᓗᒻᒥᐅᑦ ᑎᒃᑯᐊᖅᑕᐅᓯᒪᔪᑦ  
ᑲᑎᒪᔨᓄᑦ ᑲᑎᒪᔨᕋᓛᕐᓄᓪᓗ
ᒪᑉᐱᒐᖅ 2

ᖃᐅᔨᖁᓪᓗᓯ ᐱᖓᓱᓂᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᓄᑦ 
ᑲᑎᒪᔨᐅᖃᑕᐅᔪᓂᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑕ ᐱᖁᔨᕗᖔᕈᑎᒥᓂᖏᑦ 
ᖃᐅᔨᒪᔭᐅᔭᕆᐊᖃᓗᐊᖅᑐᑦ
ᒪᑉᐱᒐᖅ 3

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 40ᓂᑦ 
ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᕐᓂᖓᑦ 
ᒪᑉᐱᒐᖅ 4

ᒪᑐᐃᖓᑎᑦᑎᖃᑦᑕᕐᓂᐅᔪᔪᑦ 
ᒪᑉᐱᒐᖅ 5

ᐃᓕᓴᕐᓯᓂᖅ ᐃᓄᐃᑦ ᓄᓇᖁᑎᔅᓴᖏᓐᓂᒃ 
ᓂᕈᐊᖅᑎᐅᓚᐅᕐᓯᒪᔪᓂᑦ 
ᒪᑉᐱᒐᖅ 6

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 
ᒪᑉᐱᒐᖅ 7

ᐱᓕᕆᕕᓕᕆᓂᕐᒥᒃ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ  
ᐱᒋᐊᕈᑎᔅᓴᑦ ᑮᓇᐅᔭᑦ 

ᐃᓚᒌᒃᑐᓄᑦ 
ᑐᖏᓕᐊᓂ ᑐᔅᓯᕋᐅᓯᐅᖁᔨᓂᖅ
ᒪᑉᐱᒐᖅ 8

ᐃᓅᓯᓕᕆᓂᕐᒧᑦ ᐸᕐᓇᐃᔩᑦ,
ᓈᒻᒪᔅᓯᑎᑦᑎᓂᖅ ᐅᑭᐅᖅᑕᖅᑐᒥ
ᒪᑉᐱᒐᖅ 9

ᑲᑭᕙᒃ ᑲᑐᔾᔨᖃᑎᒌᑦ 

ᐃᓄᐃᑦ ᓄᓇᖁᑎᖓᓐᓂᒃ ᓴᓗᒻᒪᕐᓴᐃᓂᖅ 

ᓄᓇᓕᕆᔨᒃᑯᑦ 
ᒪᑉᐱᒐᖅ 10

ᕿᑭᖅᑖᓗᒃ ᑯᐊᐳᕇᓴᓐ 

ᕿᑭᖅᑕᕐᔪᐊᕐᒥ ᑐᓚᑦᑕᕕᔅᓴᒥᒃ ᖃᐅᔨᓴᕐᓂᖅ

ᐸᓐᓂᖅᑑᒥ ᐆᒻᒪᖅᑯᓯᕆᕕᔅᓴᒥᒃ ᖃᐅᔨᓴᕐᓂᖅ 
ᒪᑉᐱᒐᖅ 11

ᐃᑲᔪᖅᑕᐅᕕᔅᓴᐃᑦ 
ᒪᑉᐱᒐᖅ 12

ᑲᔪᓯᔪᖅ ᒪᑉᐱᒐᕐᒥ 2ᒥ

ᐆᑦᑐᕋᔪᓪᓗᑎᓪᓗ ᐅᕙᖓ ᐅᐱᒋᔭᐅᓪᓗᖓ ᐊᒻᒪᓗ 
ᖁᔭᓕᓪᓗᖓ ᖁᔭᓐᓇᒦᕈᑎᒋᓪᓗᒍ, ᐃᑲᔪᕈᓐᓇᔪᒐᑦᑎᒍ 
ᐊᐅᓪᓚᓛᕐᓂᐊᑎᓪᓗᒋᑦ ᑕᕆᐅᑉ ᐊᑭᐊᓄᑦ.   

2015ᒥ, ᐊᒥᓱᓄᑦ ᓄᓇᓕᓐᓅᖃᑦᑕᓚᐅᕋᒪ ᓄᓇᑦᑎᓐᓂ. 

ᒪᑐᐃᖓᑎᑦᑎᖃᑦᑕᓚᐅᖅᑐᒍᑦ, ᓈᓚᐅᑎᒃᑯᓪᓗ 
ᐅᖄᓚᖃᑦᑕᑎᑦᑎᓪᓗᑕ, ᑲᑎᖃᑎᖃᕐᐸᑦᑐᑕᓗ 
ᓄᓇᓖᑦ ᓯᕗᓕᖅᑎᖏᓐᓂᒃ ᐊᒻᒪᓗ ᐃᓚᒋᔭᐅᔪᒋᓪᓗᑕ 
ᓄᓘᔮᓕᕆᓂᕐᒥ ᐊᕐᕌᒍᑕᒫᕐᓯᐅᒻᒥ ᕿᒥᕐᕈᓂᕐᒥ 
ᐱᖃᑎᒋᓪᓗᒋᑦ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ 
ᐊᓯᖏᑦᑕᐅᖅ ᐊᒥᓱᑦ ᑲᒪᒋᔭᐅᓚᐅᕋᓗᐊᕐᒥᑎᓪᓗᒋᑦ.

ᑕᒫᓂ ᐊᕐᕌᒍᒥ, ᑐᕌᒐᖃᖅᑐᒍᑦ ᐃᓘᓐᓇᑎᒃ ᕿᑭᖅᑕᓂ 
ᓄᓇᓖᑦ ᐅᐸᔅᓯᒪᒍᒪᓪᓗᒋᑦ. 

ᖁᔭᓐᓇᒦᕈᒪᔭᒃᑲ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐃᑲᔪᕐᓯᒪᒻᒪᑕ 
ᐅᕙᓐᓂᒃ ᓯᕗᒧᐊᑦᑎᑦᑎᓂᕐᒥᒃ ᑐᕌᒐᕆᓯᒪᔭᕐᓄᑦ 2015ᒥ. 
ᑕᒪᑦᑕ ᐃᖅᑲᓇᐃᔭᕐᓂᐊᖅᑐᒍᑦ ᐋᖅᑭᔅᓱᐃᕙᓪᓕᐊᒍᒪᓪᓗᑕ 
ᐱᐅᓂᕐᐹᓂᑦ ᐃᓄᓐᓄᑦ ᑐᕌᖓᔪᓂᑦ ᓇᒥᓕᒫᖅ.  

ᐱᖃᑕᐅᑎᑦᑏᓐᓇᖃᑦᑕᓂᐊᖅᑐᒍᑦ ᓄᓇᑖᖃᑕᐅᓯᒪᔪᓂᑦ 
ᖃᓄᖅ ᑐᑭᒧᐊᒋᐊᖃᕐᓂᐊᕐᒪᖔᑦᑕ ᐊᒻᒪᓗ 
ᐊᔪᕆᕐᓯᐅᔾᔭᐅᒍᒪᑎᓪᓗᑕ ᑲᑐᔾᔨᖃᑎᒌᕝᕕᑎᓐᓂ 
ᑭᒡᒐᖅᑐᐃᓂᕐᒧᑦ ᐅᑉᐱᕆᔭᖏᓐᓂᒃ ᐊᒻᒪᓗ 
ᐱᔪᓐᓇᐅᑎᖏᓐᓂᒃ ᐃᓄᐃᑦ.

ᑲᓇᑕᐅᑉ ᓯᕗᓕᖅᑎᖓ, ᔭᔅᑎᓐ ᑐᕉᑑ, ᑕᑯᔭᖅᑐᓚᐅᖅᑐᖅ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᓴᖅᑭᔮᖅᑎᑦᑎᕕᖓᓐᓄᑦ ᐊᕐᓴᕐᓃᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ. 



ᑐᓴᒐᒃᓴᖅ
ᐅᑭᐅᖅ 2016

2

ᑐᑭᓯᐅᒪᓂᐊᕋᔅᓯ, ᓂᕆᐅᒍᓐᓇᓂᐊᖅᑐᒍᑦ ᐊᐅᓚᑦᑎᔨᐅᕙᑦᑐᓂᓪᓕ 
ᑲᑐᔾᔨᖃᑎᒌᖏᓐᓂ. ᑐᕌᒐᖃᖅᑐᒍᑦ ᕿᒥᕐᕈᓛᕐᓂᐊᓂᕐᒥᒃ ᐃᓘᓐᓇᖏᓐᓂᒃ 
ᑲᑐᔾᔨᖃᑎᒌᒃᑯᓐᓂ ᐃᑲᔫᑕᐅᕙᑦᑐᓕᒫᓂᑦ ᑐᑭᓯᓛᕋᑦᑕ ᑭᓱᑦ ᐊᑑᑎᖃᕐᒪᖔᑕ 
ᐃᓄᓐᓄᑦ ᐊᒻᒪᓗ ᖃᓄᐃᑦᑐᑦ ᐃᑲᔫᑏᑦ ᐱᐅᓯᑎᒋᐊᒃᑲᓐᓂᕈᓐᓇᕋᔭᕐᒪᖔᑦᑎᒍ 
ᐊᒻᒪᓗᑦᑕᐅᖅ ᖃᐅᔨᓗᑕ ᖃᓄᐃᑦᑐᓂᑦ ᐱᔭᕆᐊᖃᕐᒪᖔᑦᑕ ᐃᑲᔫᑎᔅᓴᓂᑦ. 
ᐅᐸᓗᖓᐃᔭᕐᐸᓪᓕᐊᒐᑦᑕ ᓂᕈᐊᕐᓂᐅᓛᖅᑐᒧᑦ ᐊᒥᓲᙱᑦᑐᓂᑦ 
ᑲᑎᒪᔨᔅᓴᐅᓛᖅᑐᓂᑦ ᓂᕈᐊᕐᕕᐅᔭᕆᐊᖃᓛᖅᑐᓂᑦ ᐅᑭᐅᖑᓛᖅᑐᖅ. 
ᐱᒻᒪᕆᐅᒻᒥᒻᒪᑦ ᐃᓕᔅᓯᓐᓂᒃ ᖃᐅᔨᒃᑲᐃᔭᕆᐊᖃᕐᓂᕗᑦ ᑐᕌᒐᖃᕐᓂᐊᕐᒥᒐᑦᑕ 
ᓄᑖᙳᕆᐊᖅᑎᑦᑎᓂᕐᒥᒃ ᐃᓚᖏᓐᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑐᐊᒐᐅᔪᓂᑦ, 
ᐊᒻᒪᓗ ᓯᕕᑦᑐᕆᐊᖅᑎᑦᑎᓂᕐᒥᒃ ᑐᓴᐅᒪᖃᑦᑕᐅᑎᖃᑎᖃᕐᓂᕆᕙᑦᑕᑎᓐᓂᒃ 
ᐃᓄᓐᓄᑦ ᕿᑭᖅᑕᓂ ᓄᓇᓕᓐᓄᑦ.  

ᐃᓱᒪᔪᒍᓪᓕ ᐅᖃᓕᒫᕆᐊᔅᓴᖅ ᖁᕕᐊᒋᔭᖃᓛᕆᐊᔅᓴᓯᓐᓂᒃ ᓯᕗᓪᓕᕐᐹᓂᑦ 
ᑐᓴᕋᔅᓴᓕᐊᖑᔪᓂᑦ 2016ᒥ ᐊᒻᒪᓗ ᑐᓴᐅᒪᐃᓐᓇᕐᓂᐊᕆᐊᔅᓴᓯᓐᓂᒃ 
ᐱᔾᔪᑕᐅᖃᑦᑕᓂᐊᖅᑐᓂᑦ ᐊᕐᕌᒍᒋᓂᐊᖅᑕᑎᓐᓂ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑕ ᐱᖁᔨᕗᖔᕈᑎᒋᓯᒪᔭᖏᓐᓂ 
ᑐᓴᕈᒥᓇᓗᐊᖅᑐᑦ

ᐱᖁᔨᕗᖔᕈᑦ 10/15
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᑎᔪᒻᒪᑕ ᑐᑦᑐᓂᑦ 
ᓴᐳᔾᔨᒋᐊᕈᑎᔅᓴᓂᑦ ᕿᑭᖅᑕᓂ ᓄᓇᓕᓐᓂᑦ ᐃᓚᖃᖅᑐᓂ ᓴᐳᔾᔨᓂᕐᒥᒃ 
ᑐᑦᑐᐃᑦ ᓄᕐᕆᐅᕐᕕᖏᓐᓂᒃ ᐊᒻᒪᓗ ᓅᕝᕕᒋᓲᖏᓐᓄᑦ ᖃᓄᖅᑑᕈᑎᔅᓴᓂᑦ 
ᓄᕐᕆᐅᓚᐅᖅᑎᓪᓗᒋᑦ. 

ᐱᖁᔨᕗᖔᕈᑦ 10/15 
ᓂᕈᐊᕋᔅᓴᐅᒍᒪᒐᔭᖅᑐᓂᑦ ᑐᔅᓯᕋᐅᑦ ᑲᑐᔾᔨᓪᓗᑎᒃ ᒥᕐᖑᐃᕐᓯᕕᓕᕆᓂᕐᒧᑦ 
ᑲᑎᒪᔨᕋᓛᕐᓄᑦ − ᖃᐅᓱᐃᑦᑐᕐᒧᑦ, ᓴᓂᑭᓗᐊᕐᒧᑦ ᐊᒻᒪᓗ ᓯᕐᒥᓕᒻᒧᑦ 
ᐅᖓᕙᕆᐊᖅᑕᐅᔪᔪᑦ ᕖᕝᕗᐊᓕ, 2016ᒧᑦ.

ᕿᑭᖅᑖᓗᒻᒥᐅᑦ 
ᑎᒃᑯᐊᖅᑕᐅᓯᒪᔪᑦ  
ᑲᑎᒪᔨᓄᑦ ᑲᑎᒪᔨᕋᓛᕐᓄᓪᓗ 

ᓄᓇᕗᒥ ᑎᒥᒃᑯᑦ ᐊᔪᕈᑎᓖᑦ ᑲᑎᒪᔨᖏᓐᓄᑦ
ᒨᓯᓯ ᖄᐱᒃ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2016ᒥ)

ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ
ᒥᐊᓕ−ᐃᓖᔅ ᑰᓕ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018ᒥ)

ᓄᓇᕗᒥ ᑮᓇᐅᔭᓂᑦ ᐸᐸᑦᑎᔨᓄᑦ
ᒨᓯ ᑰᑦᑎᖅ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ
ᒫᑕᓖ ᖁᒻᒧᐊᑦᑐᖅ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᑲᑭᕙᒃᑯᑦ ᐃᑲᔫᓯᐊᔅᓴᖏᓐᓄᑦ 
ᐊᑐᖅᑐᐊᕈᑎᔅᓴᖏᓐᓄᓪᓗ 
ᐊᔪᐃᓐᓇᕆᐊᒃᑲᓂᕐᓂᕐᒧᑦ ᑲᑎᒪᔨᕋᓛᖏᓐᓄᑦ
ᒫᑕᓖ ᖁᒻᒧᐊᑦᑐᖅ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᒨᓯᓯ ᖄᐱᒃ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018))

ᓯᐅᕋ ᒪᓐᓂᐊᐱᒃ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018))

ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ 
ᑲᑎᒪᔨᕋᓛᑦ
ᐊᐃᕙᓚHᐊ ᑮᓇᐃᓐᓇᖅ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

Hᐊᐅᓕ ᐊᓗᑭ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᓴᐃᓚ ᑭᓴ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ 
ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᕐᓄᑦ
ᖃᕙᕙᐅᖅ ᐃᓱᖃᙱᑦᑐᖅ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑎᓄᑦ
ᔨᒥ ᐋᑲᕙᒃ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᔪᐊᓇᓯ ᖄᐱᒃ
ᑲᑎᒪᔨ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2018)

ᐃᓅᓯᓕᕆᓂᕐᒧᖅ ᐃᓕᖅᑯᓯᓕᕆᓂᕐᒧᓪᓗ ᑲᑎᒪᔨᕋᓛᑦ
ᐃᓄᑐᖃᕐᓂᒃ ᑭᒡᒐᖅᑐᐃᔨ: ᓵᓚᒪᓐ ᖃᓈᑦᓯᐊᖅ
ᐃᓅᓱᑦᑐᓂᑦ ᑭᒡᒐᖅᑐᐃᔨ: ᔨᐊᓯ ᐅᓪᓚᑎᑕ
(ᑭᓪᓕᖃᖅᑐᒍ ᐅᑐᐱᕆ 2018ᒧᑦ)

ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᑦ
ᓴᓂᑭᓗᐊᖅ: ᔮᓂ ᐊᐸᖅᑲᖅ ᐊᒻᒪᓗ ᓯᑏᕙᓐ ᐊᒪᕈᐊᓕᒃ
(ᑭᓪᓕᖃᖅᑐᒍ ᐅᑐᐱᕆ 2018ᒧᑦ) (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓇᓱᐊᓛᖅᑐᑦ 
ᐱᖓᔪᒋᓂᐊᖅᑕᖓᓐᓂᒃ ᑲᑎᒪᔨᕋᓛᓄᑦ ᐃᓚᒋᔭᐅᓛᖅᑐᒥᒃ) 

ᑐᓴᕋᔅᓴᖅ ᐊᖏᔪᖅᑳᕐᒥᑦ

ᖃᐅᔨᖁᓪᓗᓯ ᐱᖓᓱᓂᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᓄᑦ 
ᑲᑎᒪᔨᐅᖃᑕᐅᔪᓂᑦ 
ᑲᑐᔾᔨᖃᑎᒌᖏᑦ ᖁᕕᐊᓱᑉᐳᑦ ᓇᓗᓇᐃᕐᓯᔭᕆᐊᔅᓴᖅ ᐱᖓᓱᓂᑦ 
ᑲᑐᔾᔨᖃᑎᒌᖏᓐᓄᑦ ᑲᑎᒪᔨᓄᑦ ᑲᑎᒪᔨᐅᖃᑕᐅᔪᓂᑦ:   
ᓛᕆ ᐊᐅᓪᓚᓗᒃ, ᐅᓛᔪᒃ ᐊᑭᓱᒃ ᐊᒻᒪᓗ ᐊᐃᕝᕙᓚHᐊᒻ ᖃᒪᓂᖅ.

ᓛᕆ ᐊᐅᓪᓚᓗᒃ
ᐊᖏᔪᖅᑳᑉ−ᑐᖏᓕᐊ
ᓛᕆ ᐊᐅᓪᓚᓗᒃ ᐃᓅᓚᐅᕐᓯᒪᔪᖅ ᐃᓄᒃᔪᐊᖅ, 
ᑯᐸᐃᒻᒥ ᓄᓇᒥᓂᖓᓐᓂ ᐆᒐᖅᓯᕕᒻᒥ ᐊᒻᒪᓗ 
ᐱᕈᕐᓴᓂᑰᓪᓗᓂ ᓄᓇᕕᓂᕐᒥ ᐊᐅᓱᐃᑦᑑᑉ 
ᖃᓂᒋᔭᖓᓂ. ᓛᕆ ᓄᓇᓕᒃ ᐊᐅᓱᐃᑦᑐᕐᒥ ᐊᒻᒪᓗ 
ᐅᐱᒍᓱᑦᑐᓂ ᐊᑖᑕᒋᔭᐅᔭᕆᐊᔅᓴᖅ ᐱᖓᓲᔪᖅᑐᓄᑦ 
(6) ᕿᑐᕐᖓᖏᓐᓄᑦ: ᒥᐊᓕ ᐊᐅᓪᓚᓗᒃ−ᐸᐅᑐ, 
ᓚᐃᓴ ᐊᐅᓪᓚᓗᒃ−ᐅᐊᑦᓯᑰ, ᐱᔾᔭᒥᓂᖅ ᐊᐅᓪᓚᓗᒃ, 
ᐊᕐᓇᕈᓗᙳᐊᖅ ᐊᐅᓪᓚᓗᒃ ᐊᒻᒪᓗ ᐊᓛᓱᐊ 
ᐊᐅᓪᓚᓗᒃ.

ᓛᕆ ᐃᑉᐱᒍᓱᓪᓚᕆᑦᑐᖅ ᐃᓄᐃᑦ ᐃᓕᖅᑯᓯᖓᓐᓂᒃ 
ᐊᒻᒪᓗ ᐅᑉᐱᕆᔭᖃᖅᑐᓂ ᐊᑑᑎᖃᓪᓚᕆᒋᐊᔅᓴᖓᓂᒃ ᐃᓄᐃᑦ ᐃᓕᖅᑯᓯᖓᓐᓄᒃ 
ᐅᖃᐅᓯᖓᓐᓄᓪᓗ ᑕᒪᓐᓇ ᐱᔭᕆᐊᑦᑐᓯᑎᑕᐅᔭᕆᐊᖃᙱᓐᓂᖓᓂᒃ. “ᐱᐅᓯᕗᑦ 
ᐃᓅᓪᓗᑕ ᑐᙵᕕᖃᓪᓚᕆᒻᒪᑦ ᓄᓇᒥᒃ, ᐃᒫᓂᒃ, ᐅᖃᐅᓯᕐᒥᒃ, ᐅᓂᒃᑳᖅᑐᐊᕈᓯᕐᓂᑦ 
ᐅᓂᒃᑳᓂᓪᓗ, ᓄᓇᖅᑲᑎᒌᓪᓚᕆᐅᒐᑦᑕ, ᐊᒻᒪᓗ ᑕᓗᕈᒃᑯᓇᕋᔭᕐᖓᑦ 
ᐊᔅᓱᕈᐊᖃᕐᓂᑎᓐᓂᒃ ᑲᔪᓯᑎᑦᑎᖏᒃᑯᑦᑕ ᖃᐅᔨᒪᔭᑦᑎᓐᓂᒃ ᐃᓕᓯᒪᔭᑦᑎᓐᓂᓗ 
ᐊᔪᕆᕐᓯᐅᑎᓗᒋᑦ ᕿᑐᕐᖓᕗᑦ ᐊᒻᒪᓗ ᕿᑐᕐᖓᑦᑕ ᑭᖑᕚᕆᓂᐊᖅᑕᖏᓐᓄᑦ. 
ᐊᖏᔪᐊᓗᒻᒥᑦ ᑲᓇᑕᒥᐅᑕᐅᖃᑎᑦᑎᓐᓄᑦ ᓄᓇᕐᔪᐊᕐᒥᐅᓄᓪᓗ 
ᑕᑯᑎᑦᑎᔾᔪᑎᔅᓴᖃᕋᑦᑕ,” ᐅᖃᖅᑐᖅ ᓛᕆ ᐊᐅᓪᓚᓗᒃ, ᑲᑐᔾᔨᖃᑎᒌᒃᑯᓐᓂ 
ᐊᖏᔪᖅᑳᑉ−ᑐᖏᓕᐊ.  

ᓛᕆᐅᑉ ᑐᕌᒐᖏᑕ ᐃᓚᖏᑦ ᑲᑐᔾᔨᖃᑎᒌᖏᓐᓂ ᐊᖏᔪᖅᑳᕐᒧᑦ−ᑐᖏᓕᐅᑎᓪᓗᒍ 
ᕿᑭᖅᑕᓂ ᓄᓇᓖᑦ ᓄᓇᑖᖃᐅᓯᒪᔪᑦ ᐊᑐᕆᐊᒃᑲᓐᓂᖁᓪᓗᒋᑦ ᐃᓅᓂᖏᓐᓂᒃ 
ᐊᒻᒪᓗ ᑕᐃᒪᐃᓪᓗᐊᖃᑎᒋᔭᐅᑎᑕᐅᓗᑎᒃ ᐃᑉᐱᒋᔭᐅᖃᑦᑕᖁᓪᓗᒋᑦ, 
ᐳᐃᒍᖅᑕᐃᓕᒋᔅᓯ ᐊᔾᔨᒋᔭᐅᓇᑕ ᐃᓅᒐᑦᑕ, ᐃᓄᐃᓪᓗ ᐅᐱᒍᓱᖁᔭᖏᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᒻᒪᓗ ᓂᐱᖃᐃᓐᓇᖁᔨᓪᓗᓂ ᐱᔪᓐᓇᐅᑎᖏᑦ 
ᐱᔾᔪᑎᒋᓪᓗᒋᑦ.  

ᐅᓛᔪᒃ ᐊᑭᓱᒃ
ᓯᕗᓕᖅᑎᓄᑦ ᑲᑎᒪᔨᓂᑦ ᑲᑎᒪᔨᐅᖃᑕᖅ 
ᐊᒻᒪᓗ ᓄᓇᓕᓐᓂᑦ ᑲᑎᒪᔨ ᑭᙵᕐᓂᑦ 

ᐅᓛᔪᒃ ᐊᑭᓱᒃ ᐃᓅᓚᐅᕐᓯᒪᔪᖅ ᐱᕈᕐᓴᓪᓗᓂᓗ 
ᑭᙵᕐᓂᑦ. ᐅᓛᔪᒃ ᓄᓕᐊᖓᓗ ᖁᕕᐊᒋᔭᓖᒃ 
ᐃᓚᖃᕆᐊᔅᓴᖅ ᕿᑐᕐᖓᖏᓐᓂᒃ ᐃᕐᖑᑕᖏᓐᓂᓪᓗ 
ᐊᒻᒪᓗ ᖃᖓᓕᒫᒃᑯᑦ ᐃᓚᒋᑦᑎᐊᕋᓱᐊᕐᐸᑦᑐᒋᑦ. 
“ᓇᓪᓕᒋᓪᓚᕆᒃᑲᒃᑭᑦ ᖁᔭᒋᓪᓚᕆᑦᑐᒋᓪᓗ 
ᐃᑲᔪᖃᑦᑕᕐᓂᖏᓐᓄᑦ,” ᐅᖃᖅᑐᖅ ᐅᓛᔪᒃ 

ᐊᑭᓱᒃ, ᓄᓇᓕᓐᓂᑦ ᑲᑎᒪᔨ ᐊᒻᒪᓗ ᑲᑐᔾᔨᖃᑎᒌᖏᓐᓄᑦ ᓯᕗᓕᖅᑎᓄᑦ 
ᑲᑎᒪᔨᐅᖃᑕᐅᓪᓗᓂ.

ᐅᓛᔪᒃ ᖁᕕᐊᒋᔭᖃᐃᓐᓇᕐᓯᒪᒻᒪᑦ ᐊᖑᓇᓱᖃᑦᑕᓂᕐᒥᒃ ᐊᒻᒪᓗ 
ᓂᕿᖃᖅᑎᑦᑎᖃᑦᑕᓂᕐᒥᒃ ᐃᓚᖏᓐᓄᑦ. ᖃᐅᔨᒪᔪᐃᓐᓇᒐᓚᐅᔭᕇᖅᑐᔅᓴᐅᒐᔅᓯ, 
ᐅᓚᔫᑉ ᖁᕕᐊᒋᓂᕐᐹᖓ ᐱᙳᐊᓂᕐᒥ Hᐊᑭᕐᓂᐅᒻᒪᑦ ᐊᒻᒪᓗ 
ᖁᕕᐊᒋᓂᕐᐹᕆᓪᓗᓂᒋᑦ ᒪᓐᑐᕆᐊᓪ ᑲᓇᐃᑎᐊᓐᑯᑦ. “ᖁᕕᐊᒋᓂᕐᐹᒃᑲ ᒪᓐᑐᕆᐊᓪ 
ᑲᓇᐃᑎᐊᓐᑯᑦ!”. ᐅᓛᔪᒃ ᐱᖃᑕᐅᖏᓐᓇᖃᑦᑕᕐᓯᒪᒻᒪᑦ ᑲᑎᒪᔨᐅᕕᓕᕆᓂᕐᒥᒃ 
ᑕᐃᒪᙵᑦ ᓄᓇᕗᑦ ᐱᙳᖅᑎᑕᐅᓚᐅᕐᓯᒪᒻᒪᑦ 1999ᒥ. ᑐᕌᒐᖃᓗᐊᖅᑐᕐᓕ 
ᐃᑲᔪᕈᒪᓪᓗᓂ ᓂᕈᐊᖅᑎᒋᓯᒪᔭᒥᓂᒃ ᑭᙵᕐᒥᐅᓂᑦ. 

ᑐᓴᐅᒪᖃᑦᑕᐅᑎᔾᔪᑎᑖᖅᑲᐅᒃ: 
ᑐᑭᓯᒋᐊᕈᑎᔅᓴᐃᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᓄᓇᑖᖃᑕᐅᓯᒪᔪᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᑦᑐᑦ ᓇᓗᓇᐃᕐᓯᔭᕆᐊᔅᓴᖅ 
ᑐᑭᓯᒋᐊᕈᑎᔅᓴᓕᐅᕐᓯᒪᓂᖏᓐᓂᒃ ᑲᑐᔾᔨᖃᑎᒌᒃᑯᓐᓄᑦ 
ᓄᓇᑖᖃᑕᐅᓯᒪᔪᓄᑦ. ᑐᓴᐅᒪᖃᑦᑕᐅᑎᔾᔪᑕᐅᕙᑦᑐᑦ 
ᑲᑐᔾᔨᖃᑎᒌᒃᑯᓐᓄᑦ ᖃᓄᖅᑑᕈᑕᐅᒋᐊᕐᓯᒪᒻᒪᑦ ᐋᖅᑭᒋᐊᒃᑲᓐᓂᖁᓪᓗᒍ 
ᑐᓴᐅᒪᖃᑦᑕᐅᑎᖃᕐᓂᕆᕙᑦᑕᖏᑦ ᓄᓇᑖᖃᑕᐅᓯᒪᔪᓂᑦ 
ᕿᑭᖅᑕᓂ ᓄᓇᓕᓐᓂᑦ. ᑐᑭᓯᒋᐊᕈᑎᔅᓴᓂᑦ, ᖃᐅᔨᒐᔭᖅᑐᓯ 
ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᓕᓐᓂᑦ ᐃᓘᓐᓇᖏᓐᓂᒃ ᑲᑐᔾᔨᖃᑎᒌᒃᑯᑦ 
ᑐᓂᕙᑦᑕᖏᓐᓂᒃ ᐃᑲᔫᑎᒋᕙᑦᑕᖏᓐᓂᓪᓗ, ᑭᐅᔾᔪᑎᓂᓪᓗ 
ᐊᐱᖅᑯᑕᐅᒐᔪᓐᓂᕐᐹᖑᕙᑦᑐᓄᑦ, ᑐᑭᓯᒋᐊᕐᕕᓴᐃᓪᓗ ᑐᕌᕈᑎᖏᓐᓂᒃ 
ᐊᓯᖏᓐᓂᒃ ᐃᓄᓐᓄᑦ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ 
ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ 
ᑐᖅᑲᑕᕐᕕᓐᓂᑦ, ᑭᒃᑰᒻᒪᖔᑕᓗ 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ 
ᐊᒻᒪᓗ ᐃᑲᔪᖅᑕᐅᕕᔅᓴᐃᑦ 
ᑐᕌᕈᑎᖏᑦ. 2016, 
ᑐᑭᓯᒋᐊᕈᑎᔅᓴᐃᑦ ᑲᑐᔾᔨᖃᑎᒌᒃᑯᑦ 
ᓄᓇᑖᖃᑕᐅᓯᒪᔪᖁᑎᖏᓐᓄᑦ 
ᑐᓂᐅᖅᑲᖅᑕᐅᓛᖅᑐᑦ 
ᐃᓘᓐᓇᖏᓐᓄᑦ ᕿᑭᖅᑕᓂ 
ᓄᓇᓕᓕᒫᓄᑦ ᐊᒻᒪᓗ 
ᑕᑯᔭᔅᓴᐅᒋᓪᓗᑎᒃ ᑲᑐᔾᔨᖃᑎᒌᒃᑯᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ ᐅᕙᓂ 
www.qia.ca.

ᐃᑲᔪᕋᓱᐊᖃᑦᑕᕐᒥᔪᖅ ᓄᓇᓕᓐᓂᑦ ᕿᑭᖅᑕᓂ ᐊᒻᒪᓗ ᖃᐅᔨᒪᑦᑎᐊᖃᑦᑕᕈᒪᓪᓗᓂ 
ᑲᑐᔾᔨᖃᑎᒌᖏᑦ ᑎᑭᐅᒪᑎᑦᑎᑦᑎᐊᕋᓗᐊᕐᒪᖔᑕ ᐱᓇᓱᐊᒐᕆᔪᓐᓇᖅᑕᓕᒫᖏᓐᓂᒃ 
ᐱᕚᓪᓕᕈᑎᖃᖁᓪᓗᒋᑦ ᐃᓘᓐᓇᑎᒃ ᓄᓇᑖᖃᑕᐅᓯᒪᔪᑦ ᑭᒡᒐᑐᖅᐸᑦᑕᖏᑦ.  

ᐊᕐᕌᒍᒧᑦ ᓄᑖᒧᑦ ᐱᕙᓪᓕᐊᓂᑦᑎᓐᓂ, ᐅᓛᔪᒃ ᐅᖃᕆᐊᒃᑲᓂᖅᑐᖅ 
ᐊᖏᕐᓯᒪᓂᖓᓂᒃ ᐱᔪᓐᓇᕐᓂᓕᒫᒥᓂᒃ, ᐃᑲᔪᕐᓯᕆᐊᖃᑦᑕᕈᒪᓂᖓᓂᒃ, 
ᐃᑲᔪᖃᑦᑕᕈᒪᓂᖓᓂᒃ, ᐊᒻᒪᓗ ᓄᑖᑦ ᐃᓱᒪᒋᔭᖃᖃᑦᑕᕐᓂᖓᓂᒃ 
ᐃᓅᓯᖃᑦᑎᐊᖁᓪᓗᒋᑦ ᐃᓄᓕᒫᑦ.  

ᐊᐃᕙᓚHᐊᒻ ᖃᒪᓂᖅ
ᓄᓇᓕᓐᓂᑦ ᑲᑎᒪᔨ ᓴᓂᕋᔭᒻᒥ
ᐊᐃᕙᓚHᐊᒻ ᖃᒪᓂᖅ ᐃᓅᓚᐅᕐᓯᒪᔪᖅ 
ᓴᓂᕋᔭᒻᒥ ᒫᓐᓇ ᓄᓇᒋᓪᓗᒍ. ᐊᐃᕙᓚHᐊᒻ 
ᐅᐱᒍᓱᓪᓚᕆᑦᑐᓂ ᐊᑖᑕᒋᔭᖅ ᑕᓪᓕᒪᓄᑦ 
ᕿᑐᕐᖓᖏᓐᓄᑦ. ᑲᑐᔾᔨᖃᑎᒌᖏᓐᓄᑦ ᑲᑎᒪᔨᓄᑦ 
ᐃᓚᒋᔭᐅᔪᒪᓯᓚᐅᕐᓯᒪᔪᖅ ᑭᒡᒐᖅᑐᐃᓂᐊᕋᒥ ᐊᒻᒪᓗ 
ᓂᐱᒋᔭᐅᓂᐊᕋᒥ ᓴᓂᕋᔭᒻᒥᐅᖑᖃᑎᖏᓐᓄᑦ. 
ᑐᕌᒐᓪᓗᐊᑕᖓᓕ ᑲᑐᔾᔨᖃᑎᒌᖏᓐᓄᑦ 
ᑲᑎᒪᔨᐅᖃᑕᐅᓪᓗᓂ ᐊᒥᓱᕈᕆᐊᒃᑲᓐᓂᖁᓪᓗᒋᑦ 
ᐱᓇᓱᐊᕋᔅᓴᐅᕙᑦᑐᑦ ᐊᒻᒪᓗ 

ᐃᑲᔫᓯᐊᖅᑖᕈᑎᔅᓴᐃᑦ ᓂᕈᐊᖅᑎᒋᓯᒪᔭᖏᓐᓄᑦ ᐊᒻᒪᓗ ᖃᐅᔨᒪᑦᑎᐊᕈᒪᓪᓗᓂ 
ᐱᖃᑕᐅᑦᑎᐊᖃᑦᑕᕋᓗᐊᕐᒪᖔᑕ ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔮᖑᕙᑦᑐᓂᑦ 
ᐊᒻᒪᓗ ᐃᑲᔫᑕᐅᕙᑦᑐᓂᑦ. ᐃᓱᒪᐃᓐᓇᕿᑎᓪᓗᒍ, ᖁᕕᐊᒋᔭᖃᓲᖅ ᓴᓇᔭᕆᐊᔅᓴᖅ 
ᐅᕝᕙᓘᓐᓃᑦ ᐋᖅᑭᒋᐊᕐᓯᔭᕆᐊᔅᓴᖅ ᐊᐅᓚᐅᑎᓕᓐᓂᑦ ᐃᖏᕐᕋᔾᔪᑎᓂᑦ, 
ᖁᕕᐊᒋᔭᖃᓗᐊᖅᑐᖅ ᕿᔪᓕᕆᓂᕐᒥᒃ ᐊᒻᒪᓗ ᐃᓛᑎᒍᑦ ᐅᕙᒍᑎᑐᑦ, 
ᑕᓚᕖᓴᖃᑦᑕᕆᐊᔅᓴᖅ ᑕᑯᔅᓴᐅᔪᓂᑦ ᑕᕐᕆᔮᓂᓪᓗ. 

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ 
40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖃᕐᓂᖓᑦ
ᐊᕐᕌᒍᑕᒪᕐᓯᐅᒻᒥ ᑲᑎᒪᕕᔾᔪᐊᕐᓂᖅ 2015ᒥ 40ᓂᑦ 
ᐊᕐᕌᒍᓂᑦ ᓇᓪᓕᐅᓂᕐᓯᐅᕐᕕᒋᔪᒻᒪᒍ ᑲᑐᔾᔨᖃᑎᒌᑦ. 
ᖁᕕᐊᓲᑎᖃᕐᓂᖓᓐᓂ ᐱᒋᐊᕈᑎᖃᔪᔪᑦ 
ᑕᕐᕆᔭᖅᑎᑎᓪᓗᑎᒃ ᑕᕐᕆᔮᓕᐊᖑᓯᒪᔪᒥᒃ ᑐᓐᓃᑦ, 
ᑕᑯᓐᓇᕋᔅᓴᓕᐅᕐᓯᒪᔪᖅ ᐃᓐᓇᓵᖑᓪᓗᓂ ᐃᓄᒃ 
ᑕᑯᓐᓇᕋᔅᓴᓕᐅᖅᑎ ᐊᓖᑎᐊ ᐊᕐᓇᖅᑯᖅ−ᐳᕆᐅᓪ 
ᐃᖃᓗᒻᒥᐅᑕᖅ. ᑭᖑᓂᐊᒍᑦ ᓂᕆᕕᔾᔪᐊᑎᑦᑎᔪᔪᑦ 
ᐊᒻᒪᓗ ᑕᑯᕋᓐᓈᑎᑦᑎᓪᓗᑎᒃ ᑐᒥᑯᓗᐃᑦ 
ᐃᙱᖅᑎᖏᑦ, ᑕᑯᕋᓐᓈᑎᑦᑎᓪᓗᑎᓪᓗ ᑲᓱᒃᑕᖅᑏᑦ 
ᐊᒻᒪᓗ ᑖᓂᐅ ᑯᓗᓛ ᓂᔾᔭᐅᓯᔭᖅᑎᖏᓪᓗ 
ᑖᒃᑯᐊ ᓂᔾᔭᐅᓯᔭᖅᑎᓪᓗᐊᑕᕆᔭᐅᓪᓗᑎᒃ. 
ᓂᕆᕕᔾᔪᐊᑎᑦᑎᓂᖏᓐᓂ, ᐃᓄᐃᑦ ᓄᓇᓂᑦ 
ᓂᕈᐊᖅᑎᒥᓃᑦ ᐋᔩᕈᑎᖃᕋᓱᑦᑎᓪᓗᒋᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᓕᓴᕆᔭᐅᔪᒻᒥᔪᑦ 
ᐃᓕᓴᕆᔭᐅᔾᔪᑎᑖᖅᑐᑎᒃ ᑲᑐᔾᔨᖃᑎᒌᒃᑯᑦ 
ᐊᖏᔪᖅᑳᖓᓐᓂᒃ, ᐸᐅᓗᓯ ᐊᕿᐊᕈᕐᒥᑦ.  

ᑲᑎᒪᕕᔾᔪᐊᓂᕐᒥ ᓴᖅᑭᖅᑕᐅᔪᔪᑦ ᑲᑐᔾᔨᖃᑎᒌᒃᑯᑦ 
ᐊᕐᕌᒍᑕᒫᕐᓯᐅᒻᒥ ᐅᓂᒃᑳᑦ 2014-15 
ᐊᒻᒪᓗᑦᑕᐅᖅ ᑐᖏᓕᐊᓂ ᑎᓴᒪᐃᕋᖅᑐᑎᒃ 
ᑐᓴᕋᔅᓴᓕᐅᖃᑦᑕᕐᓂᖏᓐᓂᒃ ᑐᓴᕋᔅᓴᓕᐊᖑᓯᒪᔪᑦ. 
ᑲᑐᔾᔨᖃᑎᒌᒃᑯᑦ ᑐᑭᓯᐅᒪᔾᔪᑎᔅᓴᖁᑎᖏᑦ 
ᑐᓂᐅᖅᑲᖅᑕᐅᔪᒻᒥᔪᑦ ᓄᓇᑖᖃᑕᐅᓯᒪᔪᓄᑦ 

ᑲᑎᒪᕕᔾᔪᐊᕐᓂᖏᓐᓂ. ᐱᓕᕆᕕᓕᕆᓂᕐᒥᒃ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᑦ ᑮᓇᐅᔭᑦ 
ᐊᖏᖅᑕᐅᔪᒻᒥᔪᑦ ᑲᑎᒪᔨᓂᑦ, ᑖᒃᑯᐊ ᐋᖅᑮᔾᔪᑕᐅᔪᔪᑦ 
ᐃᓛᒃᑯᑦ 6ᒥ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ. ᐊᒻᒪᓗ 
ᓱᓕ, ᑲᑎᒪᔩᑦ ᐊᖏᕐᓯᔪᒻᒥᔪᑦ ᑲᑎᑕᐅᓯᒪᔪᓂᑦ 
ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ 
ᐊᒻᒪᓗ ᑐᓴᖅᑎᑦᑎᒍᑎᖃᔪᒋᓪᓗᑎᒃ ᑮᓇᐅᔭᓂᑦ 
ᐱᔭᐅᓯᒪᔪᓂᑦ ᑲᑐᔾᔨᖃᑎᒌᒃᑯᓐᓂ ᐱᔾᔪᑎᒋᓪᓗᒋᑦ 
ᓄᓘᔮᓕᕆᓂᕐᒧᑦ ᐊᖏᕈᑏᑦ ᐅᓂᒃᑳᖃᖅᑎᓪᓗᒋᑦ; 
ᐋᖅᑭᒋᐊᕐᓯᔪᔪᑦ ᑲᑐᔾᔨᖃᑎᒌᒃᑯᑦ ᒪᓕᒐᕋᓛᖓᓐᓂᒃ 
ᓈᓴᐅᑎᓕᒻᒥᒃ 5ᒥᒃ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᒃᑯᑦ 
ᑲᑦᑐᖓᐃᕐᓯᒪᒍᑎᖃᕐᓂᖓᓐᓂᒃ ᐊᐅᓚᑦᑎᓂᕐᒧᑦ 
ᐊᑐᐊᒐᕆᕙᑦᑕᖏᑦ ᓄᑖᙳᕆᐊᖅᑕᐅᕙᓪᓕᐊᑎᓪᓗᒋᑦ, 
ᐊᒻᒪᓗ ᓴᐳᑎᔭᐅᓪᓚᑦᑖᖁᔨᔪᓪᓗᑎᒃ ᑐᑦᑐᓂᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑏᑦ ᐅᖃᐅᓯᐅᑎᓪᓗᒋᑦ ᐊᒻᒪᓗ ᑕᒪᓐᓇ 
ᑐᓴᐅᒪᑎᑦᑎᒍᑕᐅᖏᓐᓇᓂᐊᖅᑐᓂ ᓄᓇᕗᒥ ᐊᑐᕐᓂᕐᒧᑦ 
ᐸᕐᓇᐅᒻᒥ ᑲᑎᒪᔨᓄᑦ. ᑲᑎᒪᔩᑦ ᑐᑭᓯᑎᑕᐅᒋᐊᔪᒻᒥᔪᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ, 
ᐊᒻᒪᓗ ᐃᓘᓐᓇᖏᓐᓅᖓᔪᓂᑦ ᑐᑭᓯᑎᑦᑎᒋᐊᕈᑎᓂᑦ 
ᐃᖅᑲᓇᐃᔮᕆᕙᑦᑕᖏᓐᓂᒃ ᑲᑐᔾᔨᖃᑎᒌᒃᑯᑦ.  

ᑕᒪᑐᒧᖓ ᐃᓚᒋᔭᐅᓪᓗᓂ, ᐊᑐᓂᑦ 
ᑲᑐᔾᔨᖃᑎᒌᒃᑯᑦ ᓄᓇᓕᓐᓂᑦ ᑲᑎᒪᔨᖏᑦ 
ᑲᑐᔾᔨᖃᑎᒌᒃᑯᑎᒍᑦ ᒪᑐᐃᖓᑎᑦᑎᓯᒪᔪᑦ ᓄᓇᖏᓐᓂ, 
ᑐᑭᓯᐅᒪᔾᔪᑎᔅᓴᖃᖅᑐᑎᒃ ᑲᑐᔾᔨᖃᑎᒌᒃᑯᑦ 
ᐃᑲᔫᑎᒋᕙᑦᑕᖏᓐᓂᒃ ᐃᖅᑲᓇᐃᔮᕆᕙᑦᑕᖏᓐᓂᓪᓗ, 
ᓴᖅᑭᔮᕆᐊᒃᑲᓐᓂᕈᑎᔅᓴᖏᓐᓂᓪᓗ, ᑏᑐᖅᑎᑎᓪᓗᑎᓪᓗ 
ᐸᓚᐅᒑᖅᑐᑎᑦᑎᓪᓗᑎᓪᓗ. 

ᑲᓱᒃᑕᖅᑏᑦ ᑕᑯᕋᓐᓈᑎᑦᑎᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖓᓐᓂ ᖁᕕᐊᓲᑎᖃᖅᑎᓪᓗᒋᑦ. 

ᕿᑭᖅᑕᓃᒃᑯᑦ 40ᒋᔭᖓᓂᒃ ᐊᕐᕌᒍᒥᒃ 
ᓇᓪᓕᐅᕐᓂᖅᓯᐅᖅᑎᓪᓗᒋᑦ ᓄᓇᓕᓐᓂᑦ 
ᓂᕆᕕᔾᔪᐊᖅᑎᑦᑎᑎᓪᓗᒋᑦ. 

ᑯᑭᒃ ᒪᓐᓂᐊᐱᒃ ᑯᓱᒐᖅ ᑐᒥᑯᓗᐃᑦ 
ᓴᐃᐹᕿᕕᒻᒥᑦ ᐃᙱᖃᑕᐅᑎᓪᓗᒍ 
ᑕᑯᕋᓐᓈᑎᑦᑎᑎᓪᓗᒋᑦ. 
ᕿᑭᖅᑕᓃᒃᑯᑦ 40ᒋᔭᖓᓂᒃ ᐊᕐᕌᒍᒥ 
ᓇᓪᓕᐅᕐᓂᖅᓯᐅᖅᑎᓪᓗᒋᑦ  
ᐃᖃᓗᓐᓂ, ᓄᓇᕗᑦ.

ᕿᑭᖅᑕᓃᒃᑯᑦ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᓂᖓ 2015ᒥ.

ᑖᓂᐅ ᑯᓗᓛᖅ ᓂᔾᔭᐅᓯᔭᖅᑎᖏᓪᓗ ᐃᙱᖅᑐᑦ ᑲᑐᔾᔨᖃᑎᒌᒃᑯᑦ 40ᓂᑦ ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᖅᑎᓪᓗᒋᑦ

ᐊᐅᓱᐃᑦᑐᖅ

ᓴᓂᑭᓗᐊᖅ

ᒥᑦᑎᒪᑕᓕᒃ

ᕿᑭᖅᑕᕐᔪᐊᖅ

ᖃᐅᓱᐃᑦᑐᖅ

ᐸᓐᓂᖅᑑᖅᓴᓂᕋᔭᒃ

ᐃᒃᐱᐊᕐᔪᒃ

ᑭᒻᒥᕈᑦ

ᐃᖃᓗᐃᑦ

ᐃᒡᓗᓕᒃ

ᒪᑐᐃᖓᑎᑦᑎᖃᑦᑕᕐᓂᐅᔪᔪᑦ



ᑐᓴᒐᒃᓴᖅ
ᐅᑭᐅᖅ 2016

6

ᐃᒃᐱᐊᕐᔪᒃ

ᐊᐅᓱᐃᑦᑐᖅ

ᑲᑐᔾᔨᖃᑎᒌᖏᑦ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᑎᓪᓗᒋᑦ ᐊᒻᒪᓗ 
ᒪᑐᐃᖓᑎᑦᑎᖃᑦᑕᑎᓪᓗᒋᑦ, ᐃᓕᓴᕆᔭᐅᔾᔪᑎᑖᖅᑎᑦᑎᔪᔪᑦ ᐃᓄᐃᑦ 
ᓄᓇᖁᑎᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᓂᑦ. ᐃᓕᓴᕆᔭᐅᔾᔪᑎ ᑐᓂᔭᐅᔪᔪᖅ 
ᓄᓇᔅᓯᓐᓂ ᐃᓄᐃᑦ ᓄᓇᖁᑎᖏᓐᓂᒃ ᓂᕈᐊᖅᑎᐅᓯᒪᔪᓄᑦ ᑕᑯᔅᓴᐅᕗᑦ 
ᐊᓪᓚᕝᕕᖏᓐᓂ ᓄᓇᔅᓯᓐᓂ ᑐᓴᐅᒪᑎᑦᑎᔨᓯ ᐊᓪᓚᕝᕕᖓᓂ. 

ᑕᕝᕙ ᐃᓄᐃᑦ ᓄᓇᖁᑎᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᑦ:

 ᐃᒃᐱᐊᕐᔪᒃ
 ᒨᓯᓯ ᑯᓄ, ᓛᓴᕆ ᐊᐅᓪᓚ, ᐱᓕᑉ ᖃᒪᓂᖅ, ᐅᓛᔪᒃ ᓇᕿᑕᕐᕕᒃ

 ᑭᙵᐃᑦ
 ᐊᑦᓯᐊᖅ ᐊᓚᓱᐊᖅ, ᐃᖃᓗᒃ ᐹ, ᐅᓘᓯ ᐳᑐᒍᖅ, ᒫᑎᐅ ᓴᕕᐊᕐᔪᒃ 

 ᑲᖏᖅᑐᒑᐱᒃ
 ᓵᒻ ᐸᓖᑦᑐᖅ, ᔪᐊᓇᓯ ᐋᐸᒃ, ᓵᒻ ᐋᐸᒃ,  
 ᓕᕙᐃ ᐃᖃᓗᒃᔪᐊᖅ, ᐋᓯᕙᒃ ᐸᓖᑦᑐᖅ 

 ᓴᓂᕋᔭᒃ
 ᐊᐃᕙᓚHᐊ ᖃᐅᓐᓇᖅ, ᐊᐃᓴᑭ ᓇᖕᒪᓕᒃ, ᓴᖅᑲᓕᐊᓯ ᐸᓂᒃᐸᑯᑦᓱᒃ

 ᐃᖃᓗᐃᑦ
 ᐸᐅᓗᓯ ᕿᓚᕝᕙᖅ, ᕕᐊᓐ ᐃᐅᓪ, ᓴᐃᒪᓐ ᓇᑖᖅ

 ᑭᒻᒥᕈᑦ
 ᐸᓪᓗ ᒥᙱᕆᐊᖅ, ᔪᐊᓂ ᐃᑭᓪᓗᐊᖅ,  
 ᓄᔭᓕᐊᖅ ᕿᒥᕐᐱᒃ, ᑕᖅᑭᐊᓗᒃ ᑎᒥᓛ

 ᐸᓐᓂᖅᑑᖅ
 ᔮᓂ ᒪᐃᒃ, ᔭᐃᐱᑎ ᐊᒃᐸᓕᐊᓗᒃ, ᓄᐊᒪᓐ ᖁᒻᒧᐊᑦᑐᖅ, ᐃᓅᓯᖅ ᓇᓴᓕᒃ

 ᒥᑦᑎᒪᑕᓕᒃ
 ᐃᓚᐃᔭ ᓇᓱᒃ, ᑖᓂᐊᓕ ᖁᒪᖔᐱᒃ, ᒐᒪᐃᓕ ᕿᓗᖅᑭᓵᖅ,  
 ᑰᓂᓘᓯ ᓄᑕᕋᖅ ᐊᖏᔪᑦᑎᖅ, ᐸᓂᓗ ᓴᖑᔭ, ᓵᒻ ᐅᒥᒃ,  
 ᔮᓐ ᑑᕐᖓᖅ, ᓂᖏᐅᖅ ᕿᓕᖅᑎ, ᐃᓅᔭ ᐃᓄᒃ 

 ᕿᑭᖅᑕᕐᔪᐊᖅ
 ᓯᑏᕕ ᐊᐅᓚᕿᐊᖅ, ᐸᐅᓗᓯ ᕿᔪᑦᑖᖅ, ᐋᑕᒥ ᓄᑭᕈᐊᖅ,  
 ᐸᐅᓗᓯ ᑰᓂᓘᓯ 

 ᖃᐅᓱᐃᑦᑐᖅ
 ᐋᓕ ᓴᓪᓗᕕᓂᖅ, ᐃᖃᕐᓴᖅ ᐊᒪᕈᐊᓕᒃ, ᓯᒥᐅᓂ ᐊᒪᕈᐊᓕᒃ,  
 ᐹᓪ ᐊᒪᕈᐊᓕᒃ

 ᓴᓂᑭᓗᐊᖅ
 ᔫᓇᓯ ᐊᔭᒍᑕᐃᓐᓇᖅ, ᐲᑕ ᑲᑦᑐᒃ, ᓵᓕ ᑯᓪᓗᐊᕈᖅ, ᓴᐃᓚᔅ ᑐᑲᓗᒃ

 ᐃᒡᓗᓕᒃ
 ᑑᒪᓯ ᑯᑉᓗ, ᑲᐃᓐ ᐃᖃᖅᓴᖅ, ᑲᐃᓚᐱ ᐋᐸᒃ, ᒥᑦᓱᓪ ᑯᐸᒃ

 ᐊᐅᓱᐃᑦᑐᖅ
 ᔭᐃᐱᑎ ᐊᕿᐊᕈᖅ, ᑐᑭᖅᑭ ᑭᒍᑦᑕᖅ, ᓘᑎ ᐱᔭᒥᓂ,  
 ᒐᒪᐃᓕ ᐊᕿᐊᕈᖅ, ᓚᐃᓴ ᓂᖏᐅᖅ

ᐃᖃᓗᐃᑦ

ᐃᓕᓴᕐᓯᓂᖅ ᐃᓄᐃᑦ ᓄᓇᖁᑎᔅᓴᖏᓐᓂᒃ 
ᓂᕈᐊᖅᑎᐅᓚᐅᕐᓯᒪᔪᓂᑦ
ᑲᑐᔾᔨᖃᑎᒌᖏᑕ 40ᓂᑦ ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖓᓐᓂ 
ᖁᕕᐊᓲᑎᖃᕐᓂᕆᔪᔭᖓᑦ, ᑲᑐᔾᔨᖃᑎᒌᖏᑦ ᓯᕗᓪᓕᐸᐅᑦᑎᐅᔾᔨᓯᒪᔪᒻᒪᑕ 
ᑕᑯᑎᑦᑎᒍᒪᓂᕐᒥᒃ ᖁᔭᓕᓂᖏᓐᓂᒃ ᐊᒻᒪᓗ ᐃᓕᓴᕐᓯᒍᒪᓪᓗᑎᒃ ᐃᓄᐃᑦ 
ᓄᓇᖁᑎᔅᓴᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᓂᑦ ᐊᖏᕐᓯᒪᓚᐅᕐᓯᒪᓂᖏᓐᓄᑦ 
ᑲᑦᑐᖓᐃᕐᓯᒪᓚᐅᕐᓯᒪᓂᖏᓐᓄᓪᓗ ᓄᓇᕗᑦ ᐋᖅᑭᒋᐊᒃᑲᓐᓂᕈᓐᓇᖁᓪᓗᒍ. 
ᐃᓄᐃᑦ ᓄᓇᖁᑎᔅᓴᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᑦ ᐊᑑᑎᖃᓪᓚᕆᓚᐅᕐᓯᒪᒻᒪᑕ 
ᓂᕈᐊᕐᓂᕐᒥᒃ ᐃᓄᐃᑦ ᓄᓇᖁᑎᖏᓐᓂᒃ ᓄᓇᑖᕈᑎᓂᑦ ᐊᐃᕙᒍᑎᖃᖅᑎᓪᓗᒋᑦ 
ᐊᒻᒪᓗ ᐃᑲᔫᑎᖃᓪᓚᕆᓚᐅᕐᓯᒪᓪᓗᑎᒃ ᖃᐅᔨᒪᑦᑎᐊᓂᐊᕐᖓᑕ ᓴᐳᑎᔭᐅᓂᖏᓐᓂᒃ 
ᓯᕗᒧᐊᑦᑎᑕᐅᕙᓪᓕᐊᓂᖏᓐᓂᓪᓗ ᐃᓄᐃᑦ ᐃᓕᖅᑯᓯᖓᑎᒍᑦ ᐊᑐᖅᑕᐅᕙᑦᑐᑦ 
ᐊᒻᒪᓗᑦᑕᐅᖅ ᐱᒻᒪᕆᐊᓗᒻᒥᒃ ᒪᑭᑕᒍᑎᔅᓴᓂᑦ ᐱᕙᓪᓕᐊᔾᔪᑎᔅᓴᖃᖅᑎᑦᑎᓂᕐᒥᒃ 
ᐃᓄᓐᓄᑦ. ᑖᒃᑯᐊ ᐊᔾᔨᖏᑦ ᑐᓂᔭᐅᔪᔪᑦ ᐃᓕᓴᕆᔭᐅᔾᔪᑎᖏᓐᓂᒃ ᐃᓄᐃᑦ 
ᓄᓇᖁᑎᔅᓴᖏᓐᓂᒃ ᓂᕈᐊᖅᑎᐅᓚᐅᕐᓯᒪᔪᑦ.

ᑲᑐᔾᔨᖃᑎᒌᖏᑦ ᐅᐸᓗᖓᐃᔭᕐᐸᓪᓕᐊᒻᒪᑕ ᐱᖓᓲᓂᐊᖅᑐᓂᑦ ᑕᖅᑭᓂᑦ, 
ᐋᖅᑭᓯᒪᓂᕆᓂᐊᖅᑕᖓᓐᓄᑦ ᑐᖏᓕᐊᓂ ᐱᓕᕆᐊᔅᓴᕐᒥ ᓄᓘᔭᓕᕆᓂᕐᒧᑦ, ᑕᐃᒪᐃᒻᒪᑦ 
ᐱᔭᕇᕐᓯᕋᑖᔪᔪᑦ ᓯᕗᓪᓕᕐᐹᖓᓐᓂ ᓄᕕᐱᕆ 16, 2015ᒥ ᐳᓚᕋᓐᓂᖃᔪᔪᑦ ᓯᕗᓪᓕᕐᐹᒥ 
ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᑕᓪᓕᒪᓄᑦ (5) ᐊᑦᑐᖅᑕᐅᓯᒪᔪᓄᑦ ᓄᓇᓕᓐᓄᑦ 
ᓄᓘᔮᓕᕆᓂᖅ ᐱᔾᔪᑎᒋᓪᓗᒍ (ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐃᒡᓗᓕᒃ, 
ᓴᓂᕋᔭᒃ). 

“ᑲᑐᔾᔨᖃᑎᒌᖏᑦ ᐱᖃᑕᐅᓛᕐᖓᑕ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ 
ᐱᓕᕆᓂᖏᓐᓂ ᐱᔾᔪᑎᒋᓪᓗᒍ ᑐᔅᓯᕋᐅᑕᐅᓯᒪᔪᖅ ᑐᖏᓕᐊᓂ ᐱᓕᕆᐊᔅᓴᖅ 
ᓄᓘᔮᓕᕆᓂᕐᒥ. ᑲᑐᔾᔨᖃᑎᒌᖏᑕ ᐃᓱᒪᒋᔭᖏᑦ ᒪᓕᓛᖅᑐᑦ ᓂᐱᖃᐅᑎᒋᓯᒪᔭᖏᓐᓂᒃ 
ᓄᓇᑖᖃᑕᐅᓯᒪᔪᑦ ᐊᑦᑐᖅᑕᐅᓂᐅᓴᔪᓂᑦ ᑐᖏᓕᐊᓂ ᐱᓕᕆᐊᔅᓴᕐᒧᑦ ᓄᓘᔮᓕᕆᓂᕐᒥ. 
ᖁᕕᐊᓱᓪᓚᕆᑦᑐᖓ ᐱᖃᑕᐅᓂᖏᓐᓂᒃ ᐃᓘᓐᓇᑎᒃ ᑕᓪᓕᒪᐃᑦ ᓄᓇᓖᑦ ᐊᒻᒪᓗ 
ᑐᓴᕈᒥᓇᖅᑐᐊᓗᓐᓂᒃ ᑐᓴᕐᓯᒪᒐᑦᑕ ᑐᑭᓯᐅᒪᔭᕆᐊᓕᑦᑎᓐᓂᒃ ᑲᑐᔾᔨᖃᑎᒌᖏᑦ 
ᓄᓇᓕᓐᓄᑦ ᐳᓚᕋᖃᑦᑕᑎᓪᓗᒋᑦ. ᓂᕆᐅᑦᑐᖓ ᐅᑎᒃᑲᓐᓂᓛᕐᓂᑎᓐᓂᒃ ᓄᓇᓕᓐᓂᑦ 
ᐅᓂᒃᑳᖃᕆᐊᖅᑐᕐᓗᑕ ᑐᓴᔪᔭᑦᑎᓐᓂᒃ,” ᐅᖃᖅᑐᖅ ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖅ 
ᑲᑐᔾᔨᖃᑎᒌᖏᓐᓄᑦ.    

ᖃᐅᔨᒪᑦᑎᐊᕈᒪᓪᓗᑎᒃ ᑲᑐᔾᔨᖃᑎᒌᖏᑦ ᓈᓚᒋᐊᖅᑐᖃᑦᑕᖅᑐᑦ ᓄᓇᓕᓐᓂᑦ, ᓯᕗᓪᓕᕐᒥ 
ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᐅᔪᔪᒥ ᒪᑐᐃᖓᑎᑦᑎᖃᑦᑕᔪᔪᑦ ᐊᑐᓂᑦ 
ᓄᓇᓕᓐᓂᑦ ᐊᒻᒪᓗ ᐱᖓᓱᐊᖅᑎᖅᑐᑎᒃ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᖃᑦᑕᔪᔪᑦ. 
ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ ᐊᐱᕐᓱᖃᑦᑕᔪᔪᑦ ᐱᔾᔪᑎᖃᓗᐊᖅᑐᑎᒃ ᑐᖏᓕᐊᓂ 
ᐱᓕᕆᐊᔅᓴᕐᒥ ᐱᓕᕆᐊᑉ ᓴᓇᒪᓂᕆᒐᔭᖅᑕᖓᓂᒃ ᐊᒻᒪᓗ ᐊᑦᑐᐃᓂᖃᕈᓐᓇᕐᓂᖏᓐᓂᒃ. 

ᐅᖃᐅᓯᐅᔪᔪᑦ ᐊᑐᓂᑦ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᐅᔪᔪᓂᑦ ᓇᐃᓪᓕᑎᕐᓯᒪᔪᑦ 
ᐊᒻᒪᓗ ᐅᓂᒃᑳᖑᓛᖅᑐᑎᒃ ᑭᖑᓪᓕᕐᒥ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕆᓛᖅᑕᖏᓐᓂ. 
ᓯᕗᓪᓕᕐᒥ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ ᑖᓐᓇ ᐊᑐᖅᑕᐅᔭᕇᕐᓯᒪᓪᓗᓂ, 
ᐅᖄᓚᖃᑦᑕᑎᑦᑎᔪᔪᑦ ᑲᑐᔾᔨᖃᑎᒌᒃᑯᑦ ᐊᖏᔪᖅᑳᖓᑦ ᐸᐅᓗᓯ ᐊᕿᐊᕈᖅ, 
ᓄᓇᕗᑦ ᑐᙵᕕᒃ ᐊᖏᔪᖅᑳᖓᑦ ᑳᑎ ᑕᐅᑐᙱ, ᑲᑐᔾᔨᖃᑎᒌᖏᓐᓄᑦ 
ᓯᕗᓕᖅᑎᓄᑦ ᑲᑎᒪᔨᐅᖃᑕᖅ ᐊᒻᒪᓗ ᒥᑦᑎᒪᑕᓕᒻᒥᐅᓂᑦ ᑲᑎᒪᔨ ᐃᓅᑭ ᐃᓄᐊᕋᖅ, 
ᐃᓚᒋᔭᐅᖃᑦᑕᔪᔪᑦ ᑲᑐᔾᔨᖃᑎᒌᖏᓐᓂ ᓄᓇᓕᓐᓂᑦ ᑲᑎᒪᔨᒡᒍᑏᑦ ᐊᒻᒪᓗ ᓄᓇᓕᓐᓂᑦ 
ᑐᓴᐅᒪᑎᑦᑎᔨᒡᒍᑏᑦ (ᑐᓴᐅᒪᑎᑦᑎᔨ) ᐊᑐᓂᑦ ᓄᓇᓕᓐᓂᑦ. ᑐᖏᓕᐊᓂ ᐱᖓᔪᐊᓂᓗ 
ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᕐᒥ ᐅᖄᓚᖃᑦᑕᑎᑦᑎᓛᖅᑐᑦ ᑲᑐᔾᔨᖃᑎᒌᖏᓐᓄᑦ 
ᓄᓇᓕᓐᓂᑦ ᑲᑎᒪᔩᑦ ᐊᒻᒪᓗ ᑐᓴᐅᒪᑎᑦᑎᔩᑦ.  

ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᔪᔪᑦ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᖏᓐᓂ 
ᓇᐃᓪᓕᑎᖅᑕᐅᓗᑎᒃ ᐅᓂᒃᑳᓕᐊᖑᓛᖅᑐᑦ ᐊᒻᒪᓗ ᓄᓇᓕᓐᓅᕈᔾᔭᐅᓛᖅᑐᑎᒃ 
ᓇᓗᓇᐃᑦᑎᐊᕆᐊᖅᑐᕐᓗᒋᑦ ᑐᓴᔪᔭᖏᑦ. ᐊᒥᓲᙱᑦᑐᑦ ᑐᖏᓕᐊᓂ ᐱᓕᕆᐊᔅᓴᕐᒥ 
ᐊᓯᔾᔨᕐᓂᐅᓂᐊᖅᑐᑦ ᓄᓘᔮᓕᕆᓂᕐᒥ ᐃᓚᓖᑦ ᓯᑯᓯᐅᖃᑦᑕᓂᕐᒥᒃ ᐅᑐᐱᕆᒥ 
ᔫᓂᒧᑦ ᑎᑭᓪᓗᒍ ᐅᓯᑲᑦᑕᖃᑦᑕᕋᔭᙱᑦᑐᑦ ᐄᐳᓗᒥ ᒪᐃᒥᓗ, ᓴᓇᔭᐅᓂᕆᒐᔭᖅᑕ 
ᐊᐃᑉᐹᑕ ᐅᔭᕋᑦᑕᖅᑕᐅᓯᒪᔪᓄᑦ ᐅᓯᓕᕐᓱᐃᕕᔅᓴᖅ ᕿᙳᐊᓂ, ᐊᖏᓂᕐᓴᓂᑦ 
ᓄᓇᒋᖃᑦᑕᓂᐊᖅᑕᖏᓐᓂᒃ ᐊᒻᒪᓗ ᐅᓱᐊᓗᖃᐅᑎᖃᕐᕕᓴᒃᑲᓂᕐᓂᑦ, ᐊᒻᒪᓗ 
ᐊᒥᓱᕈᒃᑲᓂᕐᓗᑎᒃ ᓄᓇᒃᑰᕈᑏᑦ ᐊᒻᒪᓗ ᓄᓇᒃᑰᕈᑏᑦ ᐃᖏᕐᕋᖃᑦᑕᕋᔭᖅᑐᑎᒃ ᐊᒻᒪᓗ 
ᐃᒪᐅᑎᓪᓗᒍ ᐅᓯᑲᑦᑕᖃᑦᑕᕐᓗᑎᒃ. 

ᑐᑭᓯᒋᐊᒃᑲᓐᓂᕈᒪᒍᔅᓯ ᐱᔾᔪᑎᒋᓪᓗᒍ ᑐᖏᓕᐊᓂ ᐱᓕᕆᐊᔅᓴᖅ ᓄᓘᔮᓕᕆᓂᕐᒥ, 
ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᐳᓚᕋᓐᓂᖅ, ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖏᑕ 
ᐱᖃᑕᐅᓂᖏᓐᓂᒃ, ᐊᑏ ᐅᖄᓚᖃᑦᑕᕆᔅᓯ ᑲᑐᔾᔨᖃᑎᒌᖏᓐᓄᑦ ᐊᑭᖃᙱᑐᒃᑯᑦ 
(ᐅᖓᓯᑦᑐᒥ) 1.867.667.2742 (ᓄᓇᑦᑎᓐᓂ) 867.975.8400 ᐅᕝᕙᓘᓐᓃᑦ 
ᖃᐅᔨᒋᐊᖃᑦᑕᕐᓗᓯ ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂᒃ ᐅᕗᖓ 
www.qia.ca. ᓇᓗᓇᐃᕐᓯᑲᓐᓂᖃᑦᑕᓛᕐᒥᔪᑦ ᑲᑐᔾᔨᖃᑎᒌᒃᑯᑦ ᓄᓇᓕᓐᓄᑦ 
ᑐᓴᕋᔅᓴᖃᕐᕕᖏᑎᒍᑦ ᖃᓄᐃᓕᖓᓂᕆᓛᖅᑕᖏᓐᓂ ᓄᓇᓕᓐᓄᑦ ᐳᓚᕋᓐᓂᐅᓛᖅᑐᑦ 
ᐱᔾᔪᑎᒋᓪᓗᒋᑦ.

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ



ᑐᓴᒐᒃᓴᖅ
ᐅᑭᐅᖅ 2016

8

ᑲᑐᔾᔨᖃᑎᒌᖏᑦ ᓴᖅᑭᑎᑦᑎᔪᔪᑦ   
ᐱᓕᕆᕕᓕᕆᓂᕐᒥᒃ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐱᒋᐊᕈᑎᔅᓴᓂᑦ ᑮᓇᐅᔭᓂᑦ
ᑲᑎᒪᔩᑦ ᐊᖏᕐᓯᕋᑖᔪᔪᑦ ᐋᖅᑭᑦᑕᐅᓂᖏᓐᓂᒃ ᐱᓕᕆᕕᓕᕆᓂᕐᒧᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ. ᑮᓇᐅᔭᑦ 
ᐸᕐᓇᑕᐅᓯᒪᔪᑦ ᐃᓛᒃᑯᑦ 6 ᒪᓕᑦᑐᒍᑦ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓃᑦᑐᖅ (ᐊᖏᕈᑏᑦ). 

ᑮᓇᐅᔭᑦ ᑮᓇᐅᔭᖃᖅᑎᑦᑎᒍᑕᐅᖃᑦᑕᓂᐊᖅᑐᑦ $250,000ᓂᑦ ᐊᕐᕌᒍᑕᒫᑦ 
ᐊᖏᕈᑎᑎᒍᑦ, ᑲᑎᒪᔩᑦ ᑐᑭᑖᕈᑎᖃᕐᓯᒪᔪᑦ ᑕᐃᒪᓐᓇᓪᓗᐊᖅ ᐊᒥᓲᑎᒋᔪᓂᑦ 
ᐊᕐᕌᒍᑕᒫᑦ ᐃᑲᔫᑎᖃᖃᑦᑕᓂᐊᕐᓂᖏᓐᓂᒃ ᐱᖓᓲᓂᐊᖅᑐᓂᑦ ᐊᕐᕌᒍᓂᑦ. 
ᑖᒃᑯᐊ ᑮᓇᐅᔭᑦ ᑲᑎᓪᓗᒋᑦ ᐃᒪᓐᓇᐅᖔᖃᑦᑕᓂᐊᖅᑐᑦ $500,000 ᐊᕐᕌᒍᑕᒫᑦ 
ᐃᓄᓐᓄᑦ ᐋᖅᑭᒋᐊᕐᓯᒍᒪᔪᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖏᓐᓂᒃ ᐅᕝᕙᓘᓐᓃᑦ 
ᐱᒋᐊᖅᑎᑦᑎᒍᒪᔪᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᒋᓂᐊᖅᑕᖏᓐᓂᒃ. 

“ᑳᓐᑐᓛᒃᓯᖃᑦᑕᓂᕐᒧᑦ ᐱᓇᓱᐊᕋᔅᓴᐅᕙᑦᑐᑦ ᐃᓄᓐᓄᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᓕᓐᓄᑦ ᐱᕚᓪᓕᕈᑕᐅᔪᓐᓇᑎᐊᕐᖓᑕ ᐱᕙᓪᓕᐊᑎᑦᑎᓂᕐᒧᑦ 
ᒪᑭᒪᓇᓱᐊᕈᑎᖏᓐᓂᒃ ᓇᒻᒥᓂᖅ−ᒪᑭᑕᒍᓐᓇᓂᕐᒧᑦ ᓄᓇᓕᖁᑎᑦᑎᓐᓂ. ᐱᒻᒪᕆᐅᒻᒪᑦ 
ᐃᓄᐃᑦ ᓱᓇᒃᑯᑖᖃᕆᐊᖃᕐᓂᖏᑦ ᐊᒻᒪᓗ ᐃᑲᔪᕐᓯᖅᑕᐅᑦᑎᐊᕆᐊᖃᕐᓂᖏᑦ 
ᐱᓇᓱᐊᖃᑦᑕᕈᓐᓇᓂᐊᕐᖓᑕ ᐱᓇᓱᐊᕋᔅᓴᐅᕙᑦᑐᓂᑦ,” ᐅᖃᖅᑐᖅ ᑲᑐᔾᔨᖃᑎᒌᒃᑯᑦ 
ᐊᖏᔪᖅᑳᖓᑦ, ᐸᐅᓗᓯ ᐊᕿᐊᕈᖅ.   

ᑮᓇᐅᔭᑦ ᐊᐅᓚᑕᐅᖃᑦᑕᓂᐊᖅᑐᑦ ᑲᑐᔾᔨᖃᑎᒌᖏᑕ ᑎᒥᖁᑎᖓᓐᓄᑦ: 
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ. ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᕐᕕᓕᕆᔩᑦ ᑲᑐᔾᔨᓂᐊᖅᑑᒃ ᐊᑭᖓᓂᒃ ᐋᖅᑮᓗᑎᒃ ᑲᒪᔨᔅᓴᒧᑦ 
ᐃᖅᑲᓇᐃᔮᔅᓴᒥᒃ ᐊᐅᓚᑦᑎᖃᑦᑕᓂᐊᖅᑐᒥᒃ ᑮᓇᐅᔭᓂᑦ. “ᑮᓇᐅᔭᑦ ᐋᖅᑭᑦᑕᐅᔪᒻᒪᑕ 
ᑭᖑᓂᑦᑎᐊᖓᒍᑦ ᐱᓕᕆᔪᓐᓇᕐᓂᖏᓐᓂᒃ ᖃᐅᔨᓴᓚᐅᖅᑎᓪᓗᒋᑦ ᐊᕕᑦᑐᕐᓯᒪᕕᒻᒥ 
ᐃᓄᐃᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖏᓐᓂᒃ ᐊᒻᒪᓗ ᑲᑐᔾᔨᖃᑎᒌᖏᓐᓂ 
ᖃᐅᔨᓴᕐᓂᕐᒥ. ᖃᐅᔨᓴᕐᓂᕐᒥᑦ ᖃᐅᔨᒍᑕᐅᔪᔪᑦ ᐃᑲᔫᑎᖃᔪᔪᑦ ᖃᐅᔨᑎᑦᑎᓂᕐᒥᒃ 
ᐱᓇᐃᓗᑕᐅᕙᑦᑐᓂᑦ ᓇᓗᓇᐃᖅᑕᐅᓯᒪᔪᓂᑦ ᐃᓄᓐᓄᑦ ᑎᒥᐅᔪᓄᑦ 
ᐊᒻᒪᓗ ᐋᖅᑮᓂᕐᒧᑦ ᐱᓕᕆᕕᓕᕆᓂᕐᒥᒃ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ 
ᐱᒋᐊᕈᑎᔅᓴᓂᑦ ᑮᓇᐅᔭᓂᑦ,” ᐅᖃᖅᑐᖅ ᐃᔅᓯᕙᐅᑕᖅ ᓄᓘᔮᓕᕆᓂᕐᒧᑦ 
ᐊᖏᕈᑎᓂᑦ ᑲᔪᓯᑎᑦᑎᕙᓪᓕᐊᓂᕐᒧᑦ, ᐅᓛᔪᒃ ᐊᑭᓱᒃ.  

ᑮᓇᐅᔭᑦ ᐃᑲᔫᑎᖃᕐᓂᐊᖅᑐᑦ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᐅᔪᓄᑦ 
ᕿᑭᖅᑕᓂ ᓄᓇᓕᓐᓂᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᔅᓴᖏᓐᓂᒃ 
ᐱᒋᐊᖅᑎᑦᑎᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔪᓐᓇᕐᓂᖏᓐᓂᒃ 
ᒪᑯᓂᖓ: 

ᐊᐅᓚᑦᑎᓂᖅ ᐱᕙᓪᓕᐊᑎᑦᑎᓂᕐᒥᒃ; 

ᑳᓐᑐᓛᑦ ᐊᒻᒪᓗ ᓂᐅᕕᖃᑦᑕᓂᕐᒥᒃ, ᐊᒻᒪᓗ

ᑲᔪᓯᔪᒥᒃ ᐱᓕᕆᕕᓕᕆᓂᕐᒥᒃ ᑮᓇᐅᔭᓕᕆᓂᖅ; 

ᓇᓂᓯᓂᖅ ᐱᒋᐊᕈᑎᔅᓴᓂᑦ ᐊᑭᑐᔫᑎᓂᑦ ᐊᒻᒪᓗ 
ᑮᓇᐅᔭᓕᕆᔾᔪᑎᓂᑦ;

ᐃᖅᑲᓇᐃᔭᖅᑐᓕᕆᓂᕐᒥᒃ. 

ᐱᓕᕆᕕᓕᕆᓂᕐᒥᒃ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ ᐱᒋᐊᕈᑎᔅᓴᑦ 
ᑮᓇᐅᔭᑦ ᓂᕆᐅᒋᔭᑦ ᕿᒥᕐᕈᔭᐅᖃᑦᑕᕐᓂᐊᕆᐊᖏᑕ ᐊᕐᕌᒍᑕᒫᑦ ᐊᒻᒪᓗ 
ᒫᓐᓇ ᑲᔪᓯᑎᑕᐅᕙᓪᓕᐊᓪᓗᑎᒃ. ᓇᓗᓇᐃᕐᓯᖃᑦᑕᓂᐊᕐᒥᔪᑦ ᑭᖑᓂᐊᒍᑦ 
ᑕᒪᑐᒪ ᒥᔅᓵᓄᑦ.

ᐃᓚᒌᒃᑐᓄ 
ᑐᖏᓕᐊᓂ ᑐᔅᓯᕋᐅᓯᐅᖁᔨᓂᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᐱᔭᕇᕐᓯᔪᔪᑦ 
ᑐᖏᓕᐊᓂ ᑐᔅᓯᕋᐅᓯᐅᖁᔨᔾᔪᑎᒋᔪᔭᖓᓐᓂ ᐃᓚᒌᒃᑐᓄᑦ ᑮᓇᐅᔭᓂᑦ 
ᐃᓚᒋᔭᐅᓪᓗᓂ ᑮᓇᐅᔭᖃᖅᑎᑦᑎᓂᕆᕙᑦᑕᖏᓐᓄᑦ 2015-16ᒥ. 
ᐃᓚᒌᒃᑐᓄᑦ ᑮᓇᐅᔭᑦ ᐃᓚᒋᔭᐅᒻᒪᑕ ᓄᓘᔮᓕᕆᓂᕐᒥ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 
(ᐊᖏᕈᑏᑦ). ᐋᖅᑭᑦᑕᐅᓯᒪᔪᑦ ᑲᑐᔾᔨᓪᓗᑎᒃ ᐃᑲᔫᑎᖃᕐᓯᒪᓪᓗᑎᒃ ᐹᕕᓐᓛ 
ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 
ᑮᓇᐅᔭᑦ ᓇᒻᒥᓂᖅ ᐊᐅᓚᑕᐅᕙᑦᑐᑦ ᑲᑐᔾᔨᖃᑎᒌᒃᑯᓐᓂᑦ. 

ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᐱᔾᔪᑎᒋᓪᓗᒍ ᑲᑐᔾᔨᖃᑎᒌᖏᑦ ᐊᒻᒪᓗ 
ᐃᓄᐃᑦ ᐃᓕᓴᕐᓯᓯᒪᒻᒪᑕ ᐱᒻᒪᕆᐊᓗᓐᓂᑦ ᐋᖅᑭᒋᐊᕐᓯᔭᕆᐊᖃᕐᓂᖏᓐᓂᒃ 
ᓄᓇᓕᓐᓂᑦ ᐱᓕᕆᔪᓐᓇᕐᓂᐅᔪᓂᑦ, ᐱᓗᐊᖅᑐᒥᑦ ᑕᒫᓂ 
ᐱᕙᓪᓕᐊᓂᑦᑎᓐᓂ ᐊᓯᔾᔨᐸᓪᓕᐊᓂᖏᓐᓂ ᐱᔾᔪᑎᒋᓪᓗᒋᑦ 
ᓄᓇᒥᐅᑕᐃᓕᕆᓂᖏᑦ ᕿᑭᖅᑖᓗᒻᒥ ᓄᓇᕗᒥ. ᐃᓚᒌᒃᑐᓄᑦ ᑮᓇᐅᔭᑦ 
ᐃᓚᒋᔭᐅᒻᒪᑕ ᐱᓕᕆᔾᔪᑎᓄᑦ ᐊᑐᕐᐸᑕᑦᑎᓐᓄᑦ ᓯᕗᒧᐊᑦᑎᑦᑎᖃᑦᑕᓂᕐᒧᑦ 
ᓄᓇᓖᑦ ᐃᓗᐊᓂ ᐊᑦᑐᖅᑕᐅᓯᒪᔪᓂᑦ ᓄᓘᔮᓕᕆᓂᕐᒧᑦ. ᑲᑎᑦᑐᒋᑦ 
ᐊᒥᓲᓂᖏᑦ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓯᒪᔪᑦ ᑐᖏᓕᐊᓂ 
ᑐᔅᓯᕋᐅᓯᐅᖁᔨᓂᕐᒥ ᐃᓚᒌᒃᑐᓄᑦ ᑮᓇᐅᔭᓂᑦ ᐃᒪᓐᓇᐅᔪᔪᑦ $421,191.

ᑲᒪᒋᓗᐊᓚᐅᖅᑕᖏᑦ ᐅᑭᐊᔅᓵᖅ 2015-2016ᒥ ᐅᑯᐊ:  

• ᕿᑭᖅᑕᓂ ᐅᐊᓐᓇᖓᓂ ᓄᓇᓖᑦ ᐊᒻᒪᓗ/ᐅᕝᕙᓘᓐᓃᑦ 
ᓄᓇᑖᖃᑕᐅᓯᒪᔪᑦ; 

• ᒪᑭᑕᔪᓐᓇᖅᑐᑦ ᓄᓇᓖᑦ ᐃᓚᒌᑦᑎᐊᕐᓂᖅ ᐃᖅᑲᓇᐃᔮᔅᓴᓄᑦ 
ᐅᐸᓗᖓᐃᕐᓯᒪᔪᑦ ᐃᑲᔪᖅᑕᐅᔭᕆᐊᓖᑦ;  

• ᕿᑭᖅᑕᓂ ᐅᐊᓐᓇᖓᓂ ᓄᓇᓕᓐᓂᑦ ᑲᑎᒪᔨᕋᓛᑦ; 
• ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ; ᐊᒻᒪᓗ 
• ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ. 

ᐊᖏᖅᑕᐅᔪᔪᑦ ᐃᑲᔫᓯᐊᖅᑖᔪᔪᑦ ᑐᖏᓕᐊᓂ ᑐᔅᓯᕋᐅᓯᐅᖁᔨᓂᕐᒥ ᐅᑯᐊᖑᔪᔪᑦ:

ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᖏᑦ − ᒪᑭᒪᐅᑎᔅᓴᑦ − 
ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓱᒪᓕᕆᓂᕐᒥᒃ ᐃᓅᓯᖃᑦᑎᐊᓂᕐᒥᓪᓗ  
$73,365.70

RPN (ᓄᓇᓕᓐᓂᑦ ᓇᓕᑐᐃᓐᓇᖏᓐᓂ ᐱᓕᕆᐊᖅ ᒥᑦᑎᒪᑕᓕᒻᒥ, 
ᐃᒃᐱᐊᕐᔪᒻᒥ, ᐃᒡᓗᓕᒻᒥ ᓴᓂᕋᔭᒻᒥᓗ)  $110,000

ᐋᑦᓰᖅ ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒥᒃ ᐃᓚᖓ 2  $29,460.00

ᒥᑦᑎᒪᑕᓕᒻᒥ ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᕆᐊᖓ 
ᓂᐅᕕᕈᓐᓇᖅᓯᓚᐅᖅᑐᑦ ᐱᖁᑎᒃᓴᓂ ᐃᓪᓗᕈᓯᖓᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᓚᐅᕐᒪᑕ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) 
ᕿᒥᕐᕈᔪᔪᑦ 17ᓂᑦ ᐱᓕᕆᐊᔅᓴᓂᑦ ᑐᔅᓯᕋᐅᑕᐅᓯᒪᔪᓂᑦ 
ᐅᑯᓇᙶᕐᓯᒪᔪᓂᑦ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, 
ᐃᖃᓗᐃᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, ᖃᐅᓱᐃᑦᑐᖅ ᐊᒻᒪᓗ 
ᓴᓂᑭᓗᐊᖅ 2015-16 ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐱᓕᕆᐊᕐᒥ ᑐᔅᓯᕋᐅᓯᐅᖁᔨᔾᔪᑎᒋᔪᔭᖓᓐᓄᑦ.  
ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ 
ᐋᖅᑭᑦᑕᐅᓚᐅᕐᓯᒪᔪᖅ 2007ᒥ, ᐊᒻᒪᓗ 
ᑮᓇᐅᔭᖃᖅᑎᑕᐅᓪᓗᓂ ᐅᑎᕐᕕᐅᔾᔪᑎᒋᕙᑦᑕᖏᓐᓂᒃ 
ᐊᑭᓕᐅᑕᐅᕙᑦᑐᓂᑦ ᑲᑐᔾᔨᖃᑎᒌᖏᓐᓄᑦ 
ᑎᒥᖁᑎᖏᓐᓂᑦ. ᑐᕌᒐᓖᑦ ᐱᓕᕆᐊᕐᒥ ᐃᑲᔪᖃᑦᑕᕐᓗᑎᒃ 
ᐃᓄᓐᓂᑦ ᐊᒻᒪᓗ ᐃᑲᔪᕐᓯᕆᐊᖃᑦᑕᕐᓗᑎᒃ ᓄᓇᓕᓐᓂᑦ 
ᐃᑲᔫᑎᓂᑦ ᐅᕝᕙᓘᓐᓃᑦ ᐸᕐᓇᑕᐅᓯᒪᔪᓂᑦ ᓄᓇᓖᑦ 
ᐃᓗᐊᓂ ᕿᑭᖅᑕᓂ ᓄᓇᓕᓐᓂᑦ. ᑕᒫᓂ ᐊᕐᕌᒍᒥ 
ᐊᐅᓚᕕᑦᑎᓐᓂ, ᕿᑭᖅᑕᓂ ᓄᓇᑖᖃᑕᐅᓯᒪᔪᑦ 
ᐊᑐᕈᓐᓇᕐᓯᔪᔪᑦ ᑲᑎᑦᑐᒋᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ 
ᐃᒪᓐᓇᓂᑦ $256,033, ᑖᒃᑯᐊ ᓄᓇᓕᓐᓄᑦ−
ᓇᓕᑐᐃᓐᓇᖏᓐᓄᑦ ᐅᕝᕙᓘᓐᓃᑦ ᕿᑭᖅᑕᓂ−
ᓄᓇᓕᓕᒫᓄᑦ ᐃᑲᔫᑎᖃᕐᐸᑦᑐᑎᒃ. ᑐᓂᓯᔪᔪᑦ ᐃᒪᓐᓇᓂᑦ 
$30,140 ᐊᑐᓂᑦ ᓄᓇᓕᓐᓄᑦ.  ᐃᓘᓐᓇᖏᓐᓅᖓᔪᒥᒃ, 
ᓯᕗᓪᓕᐅᔾᔨᖃᑦᑕᓂᐊᖅᑐᑦ ᐱᓕᕆᐊᓂᑦ: 

• ᓄᓇᓕᓐᓃᑦᑐᓂᑦ
• ᓇᒻᒥᓂᖅ−ᒪᑭᑕᓕᕈᒫᖅᑐᓂᑦ ᐱᕙᓪᓕᐊᓂᖏᓐᓂ, 
ᐅᕝᕙᓘᓐᓃᑦ ᐃᑲᔫᑎᖃᐃᓐᓇᖃᑦᑕᓂᐊᖅᑐᓂᑦ 
ᓄᓇᓕᓐᓄᑦ ᐱᓕᕆᐊᖅ ᐱᔭᕇᕐᓯᒪᓕᕋᓗᐊᖅᑲᑦ ᐊᒻᒪᓗ 
ᑮᓇᐅᔭᐃᑦ ᓄᖑᓯᒪᓕᕋᓗᐊᖅᑲᑕ 

• ᐊᑦᑐᐃᓂᖃᓪᓚᕆᓐᓂᐊᖅᑲᑦ ᑲᒪᒋᔭᖃᖅᑎᓪᓗᒋᑦ 
ᐱᔾᔪᑕᐅᔪᒥᒃ ᐊᑐᖅᑕᐅᔪᒥᒃ ᐃᓄᓐᓄᑦ ᓄᓇᓖᑦ ᐃᓗᐊᓂ 
ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂᑦ 

• ᐃᓱᒪᒋᔭᖃᕆᐊᖃᑦᑕᓂᐊᖅᑲᑦ ᐱᔭᕆᐊᓕᖏᓐᓂᒃ 
ᑎᑎᕋᖅᑕᐅᓯᒪᔪᓂᑦ ᓄᓇᓕᓐᓂᑦ ᒪᑭᒪᔾᔪᑎᔅᓴᓂᑦ 
ᐸᕐᓇᐅᑎᓂᑦ, ᐱᑕᖃᖅᑲᓂᓛᒃ ᓄᓇᓕᓐᓂᑦ; ᐊᒻᒪᓗ 

• ᐃᓱᒪᒋᔭᖃᕆᐊᖃᑦᑕᓂᐊᖅᑲᑦ ᐱᔾᔪᑕᐅᔪᓂᑦ 
ᑎᑎᕋᖅᑕᐅᓯᒪᔪᓂᑦ ᒪᑭᒪᓂᖅ ᐸᕐᓇᐅᒻᒥᑦ: ᑲᑐᔾᔭᐅᓪᓗᓂ 
ᐱᓇᓱᐊᕈᑕᐅᔪᖅ ᐊᔪᕐᓴᕈᓐᓃᑎᑦᑎᒋᐊᕐᓂᕐᒧᑦ. 
ᓇᓕᖅᑲᖏᑦ ᒪᑭᒪᓂᖅ ᐸᕐᓇᐅᑦ ᐱᔭᐅᔪᓐᓇᖅᑐᑦ 
ᓄᓇᓕᓐᓂᑦ ᑐᓴᐅᒪᑎᑦᑎᔩᑦ ᐊᓪᓚᕝᕕᖓᓐᓂ ᐅᕝᕙᓘᓐᓃᑦ 
ᐃᖃᓗᐃᑦ ᐊᓪᓚᕝᕕᖓᓐᓂ. 

ᐊᖏᖅᑕᐅᔪᔪᑦ ᐃᑲᔫᓯᐊᖅᑖᔪᔪᑦ ᐅᑯᐊ:
ᓂᕆᑎᑦᑎᓂᖅ ᓄᓇᖅᑲᑎᓐᓂᒃ $18,000.00
ᖁᕕᐊᓱᕝᕕᒻᒥ ᓂᕆᕕᔾᔪᐊᑎᑦᑎᓂᖅ  $10,000.00
ᒥᕐᓱᖅᑏᑦ $15,000.00
ᐃᓄᐃᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ   $15,775.00
ᓯᐊᕐᕆᔭᐅᑎᑯᑖᓐᓄᑦ ᓯᐊᕐᕆᔮᖅᑏᑦ $7,770.00
ᖃᒧᑎᒃ ᐊᒻᒪᓗ ᐊᐃᔅᓯᐅᑦ $5,090.00
ᐃᓄᐃᑦ ᐱᖅᑯᓯᖏᑦ $9,600.00
ᐊᓐᓇᐅᒪᔭᕆᐅᕐᓴᑎᑦᑎᓂᖅ ᐃᓅᓱᑦᑐᓂᑦ $5,194.44
ᖃᔪᖅᑐᕐᕕᒃ $13,980.00
Hᐊᒪᓚᒃᑯᑦ ᖃᐃᓱᑦᑐᕐᒥ − ᐱᙳᐊᖅᑐᓕᕆᓂᖅ $8832.96
Hᐊᒪᓚᒃᑯᑦ ᓴᓂᑭᓗᐊᕐᒥ − ᐱᙳᐊᖅᑐᓕᕆᓂᖅ $31,540.00

ᓈᒻᒪᔅᓯᑎᑦᑎᓂᖅ ᐅᑭᐅᖅᑕᖅᑐᒥ
ᑖᒃᑯᐊ ᐊᑖᓃᑦᑐᑦ ᐃᓕᔭᐅᓯᒪᔪᑦ ᒪᓕᒐᓕᐅᕐᕕᔾᔪᐊᕐᒥ ᐱᕙᓪᓕᐊᔪᓂᑦ (Hill Times)  ᐱᕙᓪᓕᐊᔪᖏᓐᓂᒃ
ᓄᓇᖃᖅᑳᕐᓯᒪᔪᑦ ᐊᑲᐅᙱᓕᐅᕈᑎᒋᕙᑦᑕᖏᑦ, ᐱᓗᐊᖅᑐᒥ ᐅᑭᐅᖅᑕᖅᑐᒥ ᐊᒻᒪᓗ ᐃᓄᐃᑦ 
ᐊᑲᐅᙱᓕᐅᕈᑎᒋᕙᑦᑕᖏᑦ ᐃᑉᐱᒋᔭᐅᓗᐊᔪᙱᒻᒪᑕ ᐊᑯᓂᐊᓗᒃ ᒐᕙᒪᑐᖃᒃᑯᓐᓄᑦ ᓂᕈᐊᕋᔅᓴᐅᔪᖃᖅᑎᓪᓗᒍ. 
ᐊᒥᓲᙱᑦᑐᑦ ᓂᕈᐊᖅᑏᑦ ᑕᒫᓂᒥᐅᑕᐅᒻᒪᑕ, ᑭᓯᐊᓂ ᐊᒥᓱᕐᔪᐊᕌᓗᐃᑦ ᐊᑲᐅᙱᓕᐅᕈᑕᐅᕙᑦᑐᑦ 
ᓄᓇᕗᒥ−ᑕᓪᓕᒪᐅᑉᐸᑕ ᐊᑕᐅᓯᐅᓪᓗᓂ ᑕᓪᓕᒪᓂᑦ ᑲᓇᑕᒥ−ᑲᓇᑕᒥ ᐱᒻᒪᕆᐅᓂᕐᐹᖑᒻᒪᑦ. ᑭᓯᐊᓂ 
ᑭᓱᓕᒫᑦ ᐋᖅᑭᑎᐊᕐᓯᒪᙱᒻᒪᑕ ᐅᑭᐅᖅᑕᖅᑐᒥ. ᓄᓇᕗᑦ ᒪᑭᑕᑦᑎᐊᓕᖁᔭᐅᓂᐊᖅᑲᑦ ᑐᐊᕕᕐᓇᖅᑐᖅ 
ᑲᓇᑕᐅᑉ ᒐᕙᒪᒃᑯᖏᑦ ᐅᕙᑦᑎᓐᓂᒃ ᐃᖅᑲᓇᐃᔭᖃᑎᖃᕆᐊᖃᓪᓚᕆᑦᑐᑦ ᐋᖅᑮᓇᓱᑦᑎᓪᓗᑕ 
ᐊᑕᑯᑖᑦᑐᐊᓗᓐᓂᑦ, ᑕᐃᒪᐃᓕᖓᕐᓴᔪᐊᓗᓐᓂᑦ ᐊᒻᒪᓗ ᑕᖃᓇᖅᑐᓂᑦ ᐃᓅᓯᕐᒥ ᐊᒻᒪᓗ ᒪᑭᒪᓇᓱᐊᕈᑎᓂᑦ 
ᐊᑲᐅᙱᓕᐅᕈᑕᐅᕙᑦᑐᓂᑦ ᐱᓇᐃᓗᑕᑦᑎᓐᓂᒃ, ᐊᒻᒪᓗ ᓴᙲᓪᓕᑎᑦᑎᒍᑕᐅᓯᒪᔪᓂᑦ ᑲᓇᑕᐅᑉ 
ᓇᓗᓇᐃᕐᓯᒍᓐᓇᕐᓂᖓᓂᒃ ᐅᑭᐅᖅᑕᖅᑐᒥ ᓇᒻᒥᓂᖃᕐᓂᕋᕐᓂᖓᓂᒃ. 

1950ᖏᓐᓂ 1970ᖏᓐᓄᑦ ᑎᑭᑦᑐᒍ ᐊᓯᔾᔨᐸᓪᓕᐊᓪᓚᕆᓐᓂᕐᒥᒃ ᐊᑐᖅᑎᑕᐅᓯᒪᒻᒪᑕ ᐃᓄᐃᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᐃᓛᑎᒍᑦ ᐊᒥᓲᓪᓗᑕ ᐊᐅᓪᓛᖅᑎᑕᐅᓯᒪᔪᒍᑦ ᓄᓇᓕᙳᕇᕐᓯᒪᔪᓄᑦ ᐊᒻᒪᓗ ᐃᓚᖏᑦ 
ᐅᖓᓯᑦᑐᕐᔪᐊᕌᓗᒻᒨᕈᔾᔭᐅᓪᓗᑎᒃ ᕿᒪᐃᓐᓇᖅᑕᐅᑐᐃᓐᓇᓪᓚᕆᑦᑐᑎᒃ ᒪᐅᖓᑐᐃᓐᓇᖅ ᐅᑭᐅᖅᑕᖅᑑᑉ 
ᓱᓪᓗᐊᓗᐊᑕ ᖃᓂᒋᔮᓄᑦ, ᑲᒪᓇᕈᑎᒋᓪᓗᓂᐅᓪᓗ, ᐊᒻᒪᓗ ᐃᓚᒋᔭᐅᓯᒪᓪᓗᓂ ᓇᓗᓇᐃᕐᓯᒍᑎᖃᕐᓂᕐᒧᑦ 
ᑲᓇᑕᐅᑉ ᐅᑭᐅᖅᑕᖅᑐᖅ ᓄᓇᖁᑎᒋᒻᒪᒍᒡᒎᖅ. ᕿᒻᒥᕗᑦ ᑐᖁᕋᖅᑕᐅᓚᐅᕐᓯᒪᔪᑦ ᐸᓖᓯᒃᑯᓐᓂᑦ ᐊᒻᒪᓗ 
ᐊᓯᖏᓐᓂᒃ ᐃᖅᑲᓇᐃᔭᖅᑎᐅᓯᒪᔪᓂᑦ, ᓱᕋᐃᓪᓗᓂ ᓇᒻᒥᓂᖅ ᐋᖅᑭᐅᒪᑎᑦᑎᒍᓐᓇᓂᑦᑎᓐᓂᒃ ᐃᓅᓯᑦᑎᓐᓂᒃ 
ᒐᕙᒪᓕᕆᔩᓪᓕ ᐊᐅᓚᑦᑎᓯᑎᓪᓗᒋᑦ ᓄᓇᖅᑲᑎᑦᑎᓐᓂᒃ. ᒐᕙᒪᓕᕆᔩᑦ ᐊᐅᓚᑦᑎᒋᐊᓯᓚᐅᖅᑎᓐᓇᒋᑦ ᐃᓅᓯᖅ 
ᐱᓐᓇᔭᓐᓇᓚᐅᕐᓯᒪᔪᖅ; ᓇᒻᒥᓂᕐᓱᖅᑐᑕ ᐊᒻᒪᓗ ᓇᒻᒥᓂᖅ−ᒪᑭᑕᓪᓗᑕ. ᒐᕙᒪᓕᕆᔩᑦ ᐊᐅᓚᑦᑎᓕᕐᖓᑕ ᐃᓅᓯᖅ 
ᐅᐃᒪᓇᕐᓯᓪᓗᓂ; ᑭᓱᓕᒫᑦ ᐊᓯᔾᔨᓚᐅᕐᓯᒪᔪᑦ ᐊᒻᒪᓗ ᑐᙵᕕᖃᖔᓕᖅᑐᑕ ᓂᕆᐅᒋᔭᔅᓴᖃᕈᓐᓃᖅᑐᑕᓗ.    

ᑕᐃᔅᓱᒪᓂ ᐊᑐᖅᑕᐅᓯᒪᔪᑦ ᐅᖁᒪᐃᑦᑐᑦ ᓱᓕ ᐊᑐᕋᑦᑎᒍ. ᐊᑐᕐᐸᑦᑕᕗᑦ ᐊᒻᒪᓗ ᖃᐅᑕᒫᑦ 
ᐃᓅᓯᕆᕙᑦᑐᑎᒍ ᑐᓴᕈᒥᓇᙱᕕᐅᑎᑉᐸᑦᑐᓂᓗ ᐊᒥᓱᕐᔪᐊᕌᓗᐃᑦ ᐃᓅᓯᖏᓐᓂᒃ ᓴᐱᓕᖃᑦᑕᕐᖓᑕ, 
ᐊᒻᒪᓗ ᐋᖓᔮᖅᑎᑐᐃᓐᓇᐅᕙᓕᖅᑐᑎᒃ ᐋᖓᔮᕐᓇᑐᖅᑐᖅᑎᑐᐃᓐᓇᐅᕙᑦᑐᑎᓪᓗ, ᐃᓪᓗᒥᐅᖃᑎᒌᓪᓗ 
ᓂᙵᐅᒪᐅᑎᕙᑦᑐᑎᒃ, ᐊᒥᓲᙱᑐᓪᓗ ᐃᓕᓐᓂᐊᕐᕕᐊᓗᒻᒥ ᐱᔭᕇᕐᐸᑦᑐᑎᒃ ᐊᒻᒪᓗ ᐃᓄᑦᑎᑐᑦ 
ᐅᖃᕈᓐᓇᐃᓪᓕᕙᓪᓕᐊᓪᓗᑎᒃ ᐊᒻᒪᓗ ᐃᓕᖅᑯᓯᖏᓐᓂᒃ ᐊᑐᕈᓐᓃᐸᓪᓕᐊᓪᓗᑎᒃ.  ᖃᓄᖅ ᐅᖃᕋᓱᒋᐊᔅᓴᖅ 
ᐱᒡᒐᓇᒻᒪᕆᑦᑐᖅ ᑕᒫᓂ ᐊᑐᖅᑕᑎᓐᓂᒃ ᐊᒻᒪᓗ ᖃᓄᖅ ᑐᑭᖃᕐᒪᖔᖅ ᐃᓅᓯᕐᒥᒃ ᓴᐱᓕᕐᐸᑦᑐᑦ ᒥᔅᓵᓄᑦ 
ᐃᓕᔅᓯᓐᓄᑦ ᖃᓪᓗᓈᓂ ᓄᓇᓕᓐᓄᑦ. ᐃᓱᒪᒋᑲᐃᓐᓇᕐᓯᐅᒃ ᐊᔅᓱᕈᕐᓇᒻᒪᕆᑦᑐᖅ ᐃᓱᒪᒋᓪᓗᒍ ᐋᓚᓐ 
ᑰᑎ ᐹᒻᒪᖓᓪᓗᓂ, ᑐᖁᖓᔪᖅ, ᑑᑭᒥᐅᑦ ᐃᒪᖓᑕ ᓯᓈᓂ. ᑲᓇᑕᒥᐅᑦ ᑕᑯᒥᓇᙱᑐᕐᓯᐊᓚᐅᕐᓯᒪᔪᑦ 
ᐊᒻᒪᓗ ᑎᓕᐅᕆᕕᐅᑎᓚᐅᕐᓯᒪᔪᑦ ᑲᓇᑕᐅᑉ ᐊᖏᔪᖅᑳᕐᔪᐊᖓᓐᓂᒃ ᑭᐅᖁᓪᓗᒍ ᑕᒪᑐᒧᖓ. ᑕᐃᒪᓕ, 
ᐃᓕᔅᓯᓐᓂᒃ ᐅᖃᐅᔾᔨᒍᑦᑕ ᐊᕐᕌᓂ 27 ᑭᒃᑯᑐᐃᓐᓇᐃᑦ ᐃᒻᒥᓂᒃ ᐃᓄᐊᓚᐅᕐᓯᒪᒻᒪᑕ ᓄᓇᕗᒥ ᐊᒻᒪᓗ 
ᐃᓅᓱᓐᓂᕐᐹᕆᓚᐅᕐᓯᒪᔭᖓ 11ᓂᑦ ᐅᑭᐅᖃᖅᑐᓂ. 2013ᒥ 45ᒪᕆᐊᓘᓚᐅᕐᓯᒪᔪᑦ! 1950 ᑐᖔᓂ 
ᐃᓅᓯᕐᒥᓂᒃ ᑭᐱᓯᔪᓂᑦ ᑐᓴᖅᑐᖃᓚᐅᒡᒐᖅᑖᖃᑦᑕᓚᐅᕐᓯᒪᔪᖅ. ᒫᓐᓇ ᐊᑐᖅᑕᐅᒐᔪᓪᓚᕆᓕᖅᑐᖅ ᑕᒪᓐᓇ. 
ᓂᕈᐊᕋᔅᓴᓕᕆᑎᓪᓗᒋᑦ ᓄᓇᕗᒥ ᑐᖁᖓᔪᓕᕆᔨ ᓇᓗᓇᐃᕐᓯᖁᔨᓚᐅᕐᓯᒪᔪᖅ ᐃᓄᓕᒫᓄᑦ ᐃᓅᓯᕐᒥᒃ 
ᓴᐱᓕᖅᑐᑎᒃ ᑭᐱᓯᕙᑦᑐᑦ ᑐᐊᕕᕐᓇᓯᒻᒪᑦ ᐃᓅᓯᕐᒥ. ᑕᒪᓐᓇ ᐊᓪᓛᑦ ᓱᓐᓂᖁᑕᐅᙳᐊᔪᙱᑎᐊᖅᑐᖅ ᖃᓪᓗᓈᑦ 
ᓄᓇᖓᓐᓂ ᑐᓴᕋᔅᓴᓕᕆᕕᑦᑎᒍᑦ.    

ᖃᓄᐃᓕᐅᕈᓐᓇᖅᑭᑕ? ᑭᐅᔾᔪᑎᔅᓴᖅᑕᖃᙱᑦᑐᖅ ᑕᕝᕙᓴᐃᓐᓇᖅ ᐊᒻᒪᓗ ᑭᐅᔭᕐᓂᕋᓂ, ᑭᓯᐊᓂ ᐊᑦᑐᐊᓂᖓ 
ᒫᓐᓇ ᐊᑐᖅᑕᕗᑦ ᓄᓇᓕᖁᑎᑦᑎᓐᓂ ᐊᒻᒪᓗ ᑕᐃᔅᓱᒪᓂ ᐅᖁᒪᐃᑦᑐᒃᑰᕈᑕᐅᓚᐅᕐᓯᒪᔪᑦ ᓄᖅᑲᖅᑎᑕᐅᔭᕆᐊᓕᒃ. 
ᐃᒫᒃ ᑐᑭᖃᙱᑦᑐᖅ ᐳᐃᒍᑐᐃᓐᓇᓕᕐᓚᕗᑦ ᑕᐃᔅᓱᒪᓂᓴᐃᑦ. ᑭᓯᐊᓂᓕ, ᐃᓪᓗᖔᖓᓂᒃ ᐊᑐᕆᐊᖃᖅᑐᒍᑦ. 
ᖃᐅᔨᓇᓱᓪᓚᕆᒋᐊᖃᖅᑐᒍᑦ ᑐᑭᓯᓗᑕᓗ ᖃᓄᐃᒻᒪᑦ ᑕᐃᒪᐃᑦᑐᒃᑰᕐᓂᖅᑭᑕ, ᓱᒻᒪᑦ ᑕᐃᒪᐃᓐᓂᖅᑲ ᐊᒻᒪᓗ ᓱᓕ 
ᑕᒪᑐᒧᖓ ᐊᑦᑐᐊᔭᐅᔪᒍᑦ. 

2007ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᓚᐅᕐᓯᒪᔪᑦ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᑎᑎᕋᕐᓂᐊᕐᖓᑕ 
ᓱᕐᕋᐃᓯᒪᓂᖏᓐᓂᒃ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᒥᓂᖏᑦ ᐃᓄᓐᓄᑦ 1950ᒥ ᐱᒋᐊᖅᑐᑎᒃ ᐊᒻᒪᓗ 
ᑎᑎᕋᕐᓂᐊᕐᖓᑕ ᐱᑦᑎᐊᕐᓯᒪᔪᓂᑦ ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᑦ ᓄᓇᑦᑎᓐᓂ.  

ᐅᓂᒃᑳᖑᓯᒪᔪᓂᑦ ᑐᓴᕐᓯᒪᓪᓗᑎᒃ ᐅᖓᑖᓃᑦᑐᓂᑦ 350 ᖃᐅᔨᓯᒪᔪᑦ ᐊᒻᒪᓗ ᐊᒥᓱᕐᔪᐊᕌᓗᓐᓂᑦ 
ᑎᑎᖅᑲᑐᖄᓗᓐᓂᑦ, ᑭᓪᓕᓯᓂᐊᖅᑏᑦ ᐅᓂᒃᑳᖏᑦ—ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥᒃ ᐊᒻᒪᓗ ᑐᑭᖃᖅᑐᓂ 
“ᓴᐃᒻᒪᖃᑎᒌᓐᓂᕐᒥᒃ ᐊᒻᒪᓗ ᐃᓱᒪᒋᔪᓐᓇᐃᖅᑎᒌᓐᓂᕐᒥᒃ”, ᓴᖅᑭᖅᑕᐅᓚᐅᕐᓯᒪᔪᑦ 2013ᒥ. ᑭᓪᓕᓯᓂᐊᖅᑏᑦ 25 
ᐊᑐᓕᖁᔨᔾᔪᑎᒋᓯᒪᔭᖏᑦ ᑐᕌᒐᖃᕐᖓᑕ ᓴᐃᒻᒪᕈᑎᖃᖁᔨᓪᓗᑎᒃ ᑕᐃᔅᓱᒪᓂ ᓈᒻᒪᖏᑦᑐᓕᔾᔪᑎᒥᓂᕐᓂᑦ ᐊᒻᒪᓗ 
ᐋᖅᑭᑦᑕᐅᖁᔨᓪᓗᑎᒃ ᐃᓚᒌᓐᓂᕆᕙᑦᑕᖏᓐᓂᒃ ᐃᓄᐃᑦ ᒐᕙᒪᒃᑯᓪᓗ, ᐊᒻᒪᓗ ᑲᓇᑕᒥᐅᓕᒫᑦ ᐃᓘᓐᓇᑎᒃ 
ᐃᓱᒪᒋᓪᓗᒋᑦ.  

ᑕᐃᒪᐃᒋᐊᖃᖅᑐᒍᑦ ᐋᖅᑭᔅᓱᐃᓂᐊᕈᑦᑕ ᓴᐃᒻᒪᖃᑎᒌᒍᑎᔅᓴᒥᒃ ᐊᒻᒪᓗ ᐊᑐᕐᓂᐊᕈᑦᑎᒍ ᐊᖅᑯᓯᐅᕈᑎᕗᑦ 
ᓴᐃᒻᒪᖃᑎᒌᓐᓂᕐᒧᑦ ᑕᒪᓐᓇ ᐃᓅᓯᖃᑦᑎᐊᓂᕐᒧᑦ ᐱᕙᓪᓕᐊᒍᑕᐅᙳᓱᒻᒪᑦ ᓯᕗᓂᔅᓴᑎᓐᓂ. ᑕᒪᓐᓇ 
ᐅᑭᐅᖅᑕᖅᑐᒥ ᐊᔅᓱᕈᐊᖑᒻᒪᑦ. ᑲᔪᓯᑎᒃᑯᑦᑎᒍ, ᑲᔪᓯᑎᒋᐊᕈᓐᓇᕐᓯᓂᐊᕋᑦᑎᒍ 1993ᒥ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᐋᖅᑭᑦᑕᐅᓂᕆᓚᐅᕐᓯᒪᔭᖓ 1999ᒥ ᓄᓇᕗᑦ ᒐᕙᒪᒃᑯᖏᑦ. 
ᓯᕗᓕᕐᓯᒋᐊᕈᓐᓇᕐᓂᐊᕋᑦᑕ ᐊᓯᖏᓐᓄᑦ ᓄᓇᓕᖁᑎᓕᒡᒍᑎᐅᔪᓄᑦ ᓄᓇᕐᔪᐊᕐᒥ ᐅᖁᒪᐃᑦᑐᒃᑰᕈᑎᓕᓐᓂᑦ 
ᓄᓇᖃᖅᑳᕐᓯᒪᔪᑦ ᐊᑲᐅᙱᓕᐅᕈᑎᒋᕙᑦᑕᖏᓐᓂᒃ. ᑲᔪᓯᑎᑎᔾᔮᙱᑯᑦᑕ, ᑲᓇᑕᐅᑉ ᓯᕗᓂᔅᓴᖓ ᐅᑭᐅᖅᑕᖅᑐᒥ 
ᐱᐅᔾᔮᖏᓪᓚᕆᑦᑐᖅ.

ᓛᕆ ᐊᐅᓪᓚᓗᒃ ᐊᖏᔪᖅᑳᑉ−ᑐᖏᓕᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ
ᔮᓐ ᐊᒪᕈᐊᓕᒃ, ᑕᐃᔭᐅᒐᔪᑦᑐᖅ “ᐊᑖᑕᖓᑦ” ᓄᓇᕗᑦ, ᓄᖅᑲᖓᕐᓴᓕᖅᑑᒐᓗᐊᖅ ᐃᓄᓐᓄᑦ 
ᓯᕗᓕᖅᑎᐅᓚᐅᕐᓯᒪᔪᖅ 

ᑐᔅᓯᕋᐅᓯᐅᖁᔨᔾᔪᑎᖃᒃᑲᓐᓂᓛᖅᑐᑦ ᒫᑦᓯ 2016ᒥ. 
ᑐᑭᓯᒋᐊᒃᑲᓐᓂᕈᓐᓇᖅᑐᓯ, ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ 
ᐃᑭᐊᖅᑭᕕᖓᓐᓄᑦ ᐅᕗᖓ www.qia.ca ᐅᕝᕙᓘᓐᓃᑦ 
ᐅᖄᓚᖃᑦᑕᕐᓗᓯ ᑲᑐᔾᔨᖃᑎᒌᒃᑯᓐᓄᑦ ᐅᕗᖓ 
1.800.667.2742 

ᐃᓄᐃᑦ ᓄᓇᖁᑎᖓᓐᓂᒃ 
ᓴᓗᒻᒪᕐᓴᐃᓂᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᑲᔪᓯᑎᑦᑎᕙᓪᓕᐊᒻᒪᑕ 
ᐊᐅᓚᑦᑎᕕᐅᓂᕐᓴᐅᖁᓪᓗᒋᑦ ᓄᓇᓕᓐᓃᑦᑐᑦ ᐃᓄᐃᑦ ᓄᓇᖁᑎᖏᑦ ᕿᑭᖅᑕᓂ ᓄᓇᓕᓐᓂᑦ. 
ᐱᖓᓲᔪᖅᑑᒻᒪᑕ (6) ᓄᓇᓖᑦ ᐃᓄᓐᓄᑦ ᓄᓇᖁᑎᓖᑦ: ᑭᙵᐃᑦ, ᐃᖃᓗᐃᑦ, ᑭᒻᒥᕈᑦ, ᐸᓐᓂᖅᑑᖅ, 
ᒥᑦᑎᒪᑕᓕᒃ, ᐊᒻᒪᓗ ᕿᑭᖅᑕᕐᔪᐊᖅ

ᐊᐅᔭᖅ 2015ᒥ, ᑲᑐᔾᔨᖃᑎᒌᖏᑦ ᑲᒪᒋᔭᖃᓗᐊᕐᓯᒪᒻᒪᑕ ᓴᓗᒻᒪᕐᓴᐃᓂᕐᒥᒃ ᐃᓚᖓᓂᒃ ᑕᒫᓂ 
ᓄᓇᑦᑎᓐᓂ ᐃᓄᐃᑦ ᓄᓇᖁᑎᖏᓐᓂᒃ ᐃᖃᓗᓐᓃᑦᑐᓂᑦ 600 ᒦᑕᓂᑦ ᑕᑭᓂᓕᒻᒥᒃ ᐃᒪᐅᑉ ᓯᓈᖓᓂ 
ᐊᑯᓐᓂᖓᓃᑦᑐᒥᒃ ᓂᐅᕋᐃᕕᐅᑉ ᐃᒪᐅᑉ ᓯᓈᖓᓂ ᐊᒻᒪᓗ ᐃᖃᓗᐃᑦ ᐳᓚᕋᑦᑐᓕᕆᕕᖓᑕ. ᑕᒪᓐᓇ 
ᐃᒪᐅᑉ ᓯᓈ ᓴᓂᑖᕐᓯᒪᕕᐅᑎᔪᒻᒪᑦ ᒪᑯᐊ ᐃᓚᒋᔭᐅᓪᓗᑎᒃ ᖃᒧᑕᐅᔭᐃᑦ, ᐃᓪᓗᕋᓛᑦ ᐊᒻᒪᓗ ᓴᓃᑦ 
ᐱᕈᓇᐃᓕᑎᑦᑎᓯᒪᓪᓗᑎᒃ ᐋᖅᑭᐅᒪᑎᑦᑎᐊᕈᓐᓃᑎᑦᑎᓯᒪᓪᓗᑎᓪᓗ. ᑲᑐᔾᔨᖃᑎᖃᖅᑐᑎᒃ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂ, ᐊᐅᔭᖅ ᐃᓕᓐᓂᐊᖅᑎᓂᑦ ᐊᒻᒪᓗ ᑕᒫᓂ ᐃᖅᑲᓇᐃᔭᖅᑎᑎᓐᓂᒃ, ᑲᑐᔾᔨᖃᑎᒌᖏᑦ 
ᐲᔭᐃᔪᔪᑦ ᐊᒥᓱᕐᔪᐊᕌᓗᓐᓂᑦ ᓄᓇᓯᐅᑎᓄᑦ ᐅᓯᔭᐅᖃᑦᑕᔪᔪᓂᑦ ᐊᑐᙱᑦᑐᓂᑦ ᑭᓱᑐᐃᓐᓇᑦᑎᐊᓂᑦ 
ᐃᒪᐅᑉ ᓯᓈᖓᓂ. 

ᑲᑐᔾᔨᖃᑎᖃᖅᑐᑎᒃ ᓄᓇᓕᐸᐅᔭᓕᕆᔨᒃᑯᓐᓂᑦ ᐃᖃᓗᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ, 
ᑲᑐᔾᔨᖃᑎᒌᖏᑦ ᐃᑲᔪᔪᒻᒥᔪᑦ ᐱᓕᕆᓂᐅᔪᔪᒥᒃ ᐲᔭᐃᓂᕐᒥᒃ ᑕᒫᓂ 50ᖏᓐᓃᑦᑐᓂᑦ 
ᖃᑦᑕᐅᔭᑐᖄᓗᓐᓂᑦ ᐃᖃᓗᓐᓂ ᐃᒪᐅᑉ ᓯᓈᓃᔪᔪᓂᑦ.

ᑲᑐᔾᔨᖃᑎᒌᖏᑦ ᐸᕐᓇᐸᓪᓕᐊᒻᒪᑕ ᑲᒪᓛᕐᒥᒻᒪᑕ ᐃᒪᐅᑉ ᓯᓈᖓᓂ ᓄᓇᖁᑎᖓᓐᓂᒃ. 
ᑕᑯᓐᓇᙳᐊᒐᓖᑦ ᑕᑯᒥᓇᕐᓯᑎᔅᓯᒪᔪᒥᒃ ᓄᓇᖁᑎᖓᓐᓂᒃ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᑦ 
ᑐᖅᑯᖅᑕᐅᓯᒪᑦᑎᐊᖃᑦᑕᓂᐊᕐᖓᑕ ᐃᓱᒫᓗᓇᙱᑦᑐᒥ, ᐃᓪᓗᕋᓛᓖᑦ ᐃᓱᒪᒋᔭᐅᓯᒪᒋᓪᓗᑎᒃ ᐊᒻᒪᓗ 
ᐃᓱᒪᒋᔭᐅᒋᐊᕐᓯᒪᓗᐊᕆᓪᓗᑎᒃ ᐃᓄᑐᖃᐃᑦ ᐊᖅᑯᑎᖃᕈᓐᓇᖁᓪᓗᒋᑦ ᐃᓚᖓᓄᑦ ᐃᒪᐅᑉ ᓯᓈᓄᑦ 
ᐊᕝᕕᐊᖅᑐᖃᙱᓪᓗᓂ ᑲᔾᔭᐅᓴᕆᐊᖅᑐᕐᕕᖃᕈᓐᓇᕐᓗᑎᒃ ᐃᒪᐅᑉ ᓯᓈᓄᑦ. ᑲᑐᔾᔨᖃᑎᒌᖏᑦ 
ᑎᑎᕋᕐᐸᓪᓕᐊᒻᒪᑕ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ ᑕᒪᔅᓱᒧᖓ, ᑖᓐᓇ ᐃᓚᖃᓛᖅᑐᖅ ᑕᒪᒃᑯᓂᖓ 
ᐃᓂᖃᐅᕐᓗᓂ ᐱᓕᕆᕕᐅᖃᑦᑕᕋᔭᖅᑐᓂᑦ ᐅᕝᕙᓘᓐᓃᑦ ᐱᓕᕆᕕᐅᔭᕆᐊᖃᙱᑦᑐᓂᑦ.   

ᓂᕆᐅᑦᑐᒍᑦ ᑲᑎᖃᑎᖃᓛᕆᐊᔅᓴᖅ ᐊᒻᒪᓗ ᐃᑲᔪᖅᑎᒌᓪᓗᑕ ᐱᓕᕆᐊᖃᕐᓂᐊᕆᐊᔅᓴᖅ 
ᓄᓇᖅᑲᑎᑦᑎᓐᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒋᕙᑦᑕᑎᓐᓂᒃ ᐸᕐᓇᐅᓯᐅᖅᑎᓪᓗᑕ.

ᐱᔭᔅᓴᖃᕈᓘᔭᕐᓯᒪᕕᐅᑎᒻᒪᑕ 
ᑲᑭᕙᒃ ᑲᑐᔾᔨᖃᑎᒌᖏᓐᓂ!  

ᓯᑎᐱᕆᐅᑉ ᓄᙳᖏᓐᓂ 
ᐱᖃᑕᐅᔪᔪᒍᑦ ᓄᓇᕗᒥ 

ᐃᖅᑲᓇᐃᔭᕐᕖᑦ ᑕᑯᔅᓴᐅᑎᑦᑎᓂᖏᓐᓂ ᐊᒻᒪᓗ 
ᖁᕝᕙᓯᓐᓂᕐᐹᖓᓂᒃ ᐃᑲᔪᖅᑎᒋᔭᐅᔪᒋᓪᓗᑕ 
ᑕᑯᔅᓴᐅᑎᑦᑎᓂᕐᒧᑦ. ᓯᑎᐱᕆᐅᑉ ᓄᙳᖏᓐᓂ 
ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᓂᖃᔪᔪᒍᑦ ᐊᒻᒪᓗ 
ᑲᑎᒪᔩᑦ ᐊᖏᕐᓯᔪᔪᑦ ᑕᒪᕐᓯᒪᔪᕐᓯᐅᖅᑕᐅᓯᒪᔪᓂᑦ 
ᑮᓇᐅᔭᓕᕆᔾᔪᑎᒥᓂᕐᓂᑦ ᐊᒻᒪᓗ 2015ᒥ 
ᐊᕐᕌᒍᑕᒫᕐᓯᐅᑎᓂᑦ ᐅᓂᒃᑳᓂᑦ.   

ᐅᑐᐱᕆᐅᑉ ᐱᒋᐊᙵᕐᓂᖏᓐᓂ 
ᐅᓂᒃᑳᖃᔪᔪᒍᑦ ᑕᒪᕐᓯᒪᔪᕐᓯᐅᖅᑕᐅᓯᒪᔪᓂᑦ 
ᑮᓇᐅᔭᓕᕆᔾᔪᑎᒥᓂᑦᑎᓐᓂᒃ 
ᐊᒻᒪᓗ 2015ᒥ ᐊᕐᕌᒍᑕᒫᕐᓯᐅᑎᓂᑦ 
ᐅᓂᒃᑳᓕᐊᕆᓯᒪᔭᑦᑎᓐᓂᒃ ᑲᑐᔾᔨᖃᑎᒌᒃᑯᓐᓄᑦ 
ᑲᑎᒪᕕᔾᔪᐊᑎᓪᓗᒋᑦ ᐊᖏᖅᑕᐅᔪᓪᓗᑎᓪᓗ 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓂᑦ. 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᕐᓯᔪᒻᒥᔪᑦ 
ᐋᖅᑮᓂᕐᒥᒃ ᐃᑲᔫᑎᑖᖅᑲᐅᖑᓂᐊᖅᑐᒥᒃ 
ᑲᔪᓯᑎᑦᑎᒍᓐᓇᓂᕐᒥᒃ ᐱᓕᕆᕕᓕᕆᓂᕐᒥᒃ 
ᐊᒻᒪᓗ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ 
ᐃᓚᒋᔭᐅᓪᓗᓂ ᓄᓘᔮᓕᕆᓂᕐᒧᑦ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓄᑦ. 
ᑲᑭᕙᒃ ᑲᑐᔾᔨᖃᑎᒌᖏᑦ ᓂᕈᐊᖅᑕᐅᔪᔪᑦ 
ᑲᒪᒋᔭᖃᕐᓂᐊᖅᑐᑎᒃ ᑖᔅᓱᒥᖓ ᐃᑲᔫᑎᒥᒃ 
ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᖏᑦ.

ᑲᑎᒪᔩᑦ ᑲᑎᒪᖃᑦᑕᓲᖑᒻᒪᑕ ᑲᑎᒪᕕᒋᓲᖏᓐᓂ 
ᑲᑎᒪᔪᒻᒥᔪᑦ ᑎᓯᐱᕆᐅᑎᓪᓗᒍ ᐊᒻᒪᓗ 
ᐱᖃᑕᐅᔪᓪᓗᑎᒃ ᐃᖅᑲᓇᐃᔭᖅᑎᖏᓐᓄᑦ 
ᐊᕐᕌᒍᑕᒫᕐᓯᐅᒻᒥ ᑲᑭᕙᒃᑯᑦ ᕿᑐᕐᖓᕇᒡᒍᑏᑦ 
ᖁᕕᐊᓱᕝᕕᒻᒥ ᓂᕆᑎᓪᓗᒋᑦ. 

ᓯᕗᓂᐊᒍᑦ

ᑭᖑᓂᐊᒍᑦ

ᐃᖅᑲᓇᐃᔭᖅᑏᑦ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᖃᑕᐅᔪᔪᑦ 
ᓯᕿᙳᔭᖅ ᒪᓕᑦᑐᒍ ᐊᐅᓚᑦᑎᖃᑦᑕᓂᕐᒧᑦ ᐃᓕᓐᓂᐊᓂᕐᒥ 
ᐅᑐᐱᕆᐅᑎᓪᓗᒍ, 2015.

ᑲᑭᕙᒃᑯᑦ ᐃᓕᓐᓂᐊᕐᓂᓕᕆᔨᖏᑦ ᐃᑲᔪᖃᑦᑕᓲᖑᒻᒪᑕ 
ᐃᓕᓐᓂᐊᖅᑎᓂᑦ ᓲᕐᓗ ᑖᓂᐊᓕᑎᑐᑦ ᑖᓐᓇ 
ᐃᓕᓐᓂᐊᖅᑕᖓᓂᒃ ᐱᔭᕇᕐᓯᔪᔪᖅ ᐅᖁᒪᐃᑦᑐᓕᕆᔾᔪᑎᓂᑦ 
ᐊᖁᑎᐅᓂᕐᒥᒃ.

ᓄᓇᓕᕆᔨᒃᑯᑦ

ᓂᕈᐊᕋᔅᓴᐅᒍᒪᒐᔭᖅᑐᓂᑦ 
ᑐᔅᓯᕋᕐᓂᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᓂᕐᖓᑕ 
ᑭᒃᑯᑐᐃᓐᓇᕐᓂᑦ ᐃᓚᒋᔭᐅᒍᒪᒐᔭᖅᑐᓂᑦ ᑲᑐᔾᔨᓪᓗᑎᒃ 
ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᕐᓂᑦ ᓄᓇᓕᓐᓂᑦ 
ᖃᐅᓱᐃᑦᑐᕐᒥ, ᒥᑦᑎᒪᑕᓕᒻᒥ ᓴᓂᑭᓗᐊᕐᒥᓗ. 
ᑖᒃᑯᐊ ᑲᑎᒪᔨᕋᓛᑦ ᐱᓕᕆᖃᑦᑕᓂᐊᖅᑐᑦ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᖃᓂᒋᔭᖏᓐᓃᑦᑐᑦ 
ᒥᕐᖑᐃᓯᕐᕖᑦ ᐱᕙᓪᓕᐊᑎᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 
ᐊᐅᓚᑕᐅᑦᑎᐊᕋᓗᐊᕐᒪᖔᑕ.  

ᑎᒃᑯᐊᖅᑕᐅᒍᕕᑦ ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ 
ᑲᑎᒪᔨᕋᓛᕐᓄᑦ: 

 u ᐃᓕᓐᓂᐊᕋᔅᓴᖅᑕᖃᕋᐃᑉᐸᑦ 
ᐃᓕᓐᓂᐊᖃᑕᐅᖃᑦᑕᕋᔭᖅᑐᑎᑦ; 

 u ᑲᑎᒪᔾᔪᓯᐊᖅᑖᖃᑦᑕᕋᔭᖅᑐᑎᑦ $180ᓂᑦ; ᐊᒻᒪᓗ 

 u ᐊᐅᓪᓚᖃᑦᑕᕈᓐᓇᕋᔭᖅᑐᑎᑦ ᐊᒻᒪᓗ 
ᒥᕐᖑᐃᓯᕐᕕᓕᐊᖃᑕᐅᖃᑦᑕᕋᔭᕆᓪᓗᑎᑦ. 

ᐱᓇᓱᐊᕈᑏᑦ ᐱᔭᕆᐊᑭᑦᑐᑦ, ᐱᔪᒐᕐᓴᐅᑎᓐᓂᑦ 
ᑐᔪᐃᒋᐊᖃᑐᐃᓐᓇᕋᔭᖅᑐᑎᑦ ᐆᒧᖓ ᑐᕌᖅᑎᓪᓗᒋᑦ  
ᔪᐊᓇᓯ ᑲᓇᔪᖅ:

jkanayuk@qia.ca 

ᓱᒃᑲᔪᒃᑯᑦ: 1 (867) 979-3238 

ᐱᓇᓱᐊᕈᑕᐅᕙᑦᑐᑦ ᐱᔭᐅᔪᓐᓇᐸᑦᑐᑦ ᐊᕐᕌᒍᓕᒫᖅ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᑐᑭᓯᒋᐊᕋᔭᖅᑯᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕗᖓ 1.800.667.2472 

ᑎᑎᖅᑲᓂ- 
ᐊᕐᕕᒃᑯᑦ

P.O. Box 1340 
Iqaluit, NU, 

X0A 0H0

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ  
ᐱᓇᓱᐊᕈᑏᑦ ᐅᕗᖓ ᖃᐅᓱᐃᑦᑐᕐᒥ  
ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᕐᓄᑦ  
Attn: Joanasie Kanayuk

ᕿᑭᖅᑖᓗᒃ ᑯᐊᐳᕇᓴᓐ

ᓇᒻᒥᓂᖅ−ᓴᓇᖃᑦᑕᕐᓂᖅ ᐊᒻᒪᓗ ᐊᑭᑭᔾᔫᒥᔪᓂᑦ 
ᐃᓪᓗᓕᐅᖃᑦᑕᓂᕐᒥᒃ ᖃᐅᔨᓇᓱᐊᕈᑎᖃᕐᓂᖅ ᐊᒻᒪᓗ 
ᐱᕙᓪᓕᐊᑎᑦᑎᓂᖅ 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑐᔾᔨᖃᑎᖃᖅᑐᑎᒃ 
ᓅᕙ ᑭᓱᑐᐃᓐᓇᕐᓂᑦ ᓴᓇᓯᒪᔪᓂᑦ ᓴᓇᔩᑦ 
(NACSI) ᓴᓇᓯᒪᒻᒪᑕ ᑕᑯᑎᑦᑎᔾᔪᑎᔅᓴᒥᒃ 
ᐃᓪᓗᒥᒃ ᐃᖃᓗᓐᓂ, ᐊᑐᖅᑐᑎᒃ ᑭᓱᑐᐃᓐᓇᕐᓂᑦ 
ᐋᖅᑭᓯᒪᔾᔪᑎᒋᓂᐊᖅᑕᖏᓐᓂᒃ. ᑲᓇᑕᒥ ᖃᐅᔨᓴᖅᑏᑦ 
ᑲᑎᒪᔨᖏᑕ ᓴᓇᔪᓕᕆᓂᕐᒥᒃ ᖃᐅᔨᓴᕐᓂᕐᒧᑦ 
ᐃᑲᔫᑎᖓᑦ ᐃᑲᔪᕐᖓᑦ ᐅᕙᑦᑎᓐᓂᒃ ᑕᒪᑐᒥᖓ 
ᓴᖅᑭᑎᑦᑎᓇᓱᓐᓂᕐᒥᒃ ᐃᓱᕐᕆᐅᑎᑖᖅᑲᐅᕐᒥᒃ 
ᐊᑑᑎᖃᑦᑎᐊᕐᓂᖓᓂᒃ ᖃᐅᔨᒍᑕᐅᑉᐸᑦ, ᑕᒪᑐᒥᖓ 
ᓴᓇᒍᑕᐅᖃᑦᑕᕈᓐᓇᕐᓯᒐᔭᕐᖓᑦ ᓄᓇᕗᒥ ᐊᒻᒪᓗ 
ᐊᑭᑭᔾᔫᒥᔪᓂᒃ ᓇᒻᒥᓂᖅ ᐃᓪᓗᖃᕈᑎᔅᓴᐅᒍᓐᓇᕋᔭᕐᖓᑦ.  

ᓯᕗᓪᓕᕐᒥ ᖃᐅᔨᓴᕐᓂᖏᓐᓂ ᑲᒪᒋᔭᖃᓗᐊᕐᓂᐊᖅᑐᑦ 
ᐆᓇᖅᑐᖃᐅᑎᖃᕈᓐᓇᕐᓂᖓᓂᒃ ᐊᕙᓗᖏᑕ 
ᓴᓇᓯᒪᓂᖏᑦ ᐅᑭᐅᖅᑕᖅᑐᒥ ᐊᒻᒪᓗ ᑲᒪᒋᔭᐅᓛᖅᑐᓂ 
ᑲᓇᑕᒥ ᖃᐅᔨᓴᖅᑎᓄᑦ ᐃᓪᓗᓕᐊᖑᓯᒪᔪᓂᑦ 
ᖃᐅᔨᓴᖅᑎᓄᑦ ᐋᑐᕚᒦᑦᑐᓄᑦ. ᐃᑲᔪᖅᑐᑦ 
ᑲᑐᔾᔨᖃᑎᕗᑦ ᑕᒪᑐᒧᖓ ᐸᕐᓇᐅᑎᑦᑎᓐᓄᑦ 
ᐅᑯᐊᖑᕗᑦ ᐅᑭᐅᖅᑕᖅᑐᒥ ᐃᒐᓛᓕᕆᔩᑦ 
ᐊᒻᒪᓗ ᒪᑐᓕᕆᔩᑦ ᔫᑳᓐᒥ ᓴᓇᔩᑦ ᐆᒻᒪᖅᑯᑎᓂᑦ 
ᐊᑐᖅᑎᑦᑎᓗᐊᙱᑦᑐᓂᑦ ᐃᒐᓛᓂᑦ ᐊᒻᒪᓗᑦᑕᐅᖅ 

ᑎᑎᕋᐅᔭᖅᑏᑦ ᓴᓇᒪᓂᕆᓂᐊᖅᑕᖏᓐᓂᒃ 
ᐃᓪᓗᓕᐊᕆᓂᐊᖅᑕᖏᑕ (Triodetic 
Canada), ᑖᒃᑯᐊ ᑐᙵᕕᔅᓴᓕᐅᕐᓯᒪᔪᑦ 
ᐸᕐᓇᐅᑎᑦᑎᓐᓄᑦ. ᐃᓚᒋᔭᐅᒋᓪᓗᑎᑦᑕᐅᖅ 
ᐃᑲᔪᕐᐸᑦᑐᓄᑦ ᑲᑐᔾᔨᖃᑎᑦᑎᓐᓄᑦ, ᕿᑭᖅᑖᓗᒃ 
ᓇᒻᒥᓂᖁᑎᖏᑦ ᑎᒥᖓᑦ, ᓄᓇᕗᒥ ᐃᓪᓗᓕᐅᖅᑏᑦ 
ᐱᕙᓪᓕᐊᑎᑦᑎᔨᖏᑦ, KRT ᐅᐊᔭᓕᕆᔩᑦ ᐊᒻᒪᓗ 
ᓛᓗ ᐊᐅᓚᐅᓯᕆᔩᑦ ᐃᑲᔪᔪᔪᑦ ᓴᓇᔭᐅᓂᖓᓂᒃ 
ᖃᐅᔨᓴᕈᑕᐅᔫᑉ ᐃᓪᓘᑉ. 

ᓯᕗᓪᓕᕐᒥ ᖃᐅᔨᓴᕐᓂᕐᒥ ᐱᕙᓪᓕᐊᑎᑦᑎᓂᕐᒥᓪᓗ 
ᑲᒪᒋᔭᖃᓗᐊᕐᓂᐊᕋᓗᐊᖅᑎᓪᓗᒋᑦ ᐆᓇᕈᓐᓇᕐᓂᖓᓂᒃ 
ᐃᓪᓘᑉ ᐃᓛᒃᑰᖓᓂᖏᑦ, ᐃᓱᒪᒋᔭᐅᓯᒪᒻᒪᑦ 
ᓯᕗᓂᔅᓴᑎᓐᓂ ᑲᒪᒋᔭᖃᓗᐊᖃᑦᑕᓛᕆᐊᔅᓴᖅ 
ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᑎᑦᑎᒍᓐᓇᕐᓂᖓᓂᒃ 
ᐊᒻᒪᓗ ᐊᑐᒃᑲᓐᓂᖃᑦᑕᕋᔅᓴᐅᔪᓂᑦ ᐆᒻᒪᖅᑯᑎᓂᑦ.  

ᖃᐅᔨᓴᐃᓐᓇᕐᓂᐊᕋᓗᐊᖅᑎᓪᓗᒋᑦ ᐊᒻᒪᓗ 
ᐱᕙᓪᓕᐊᑎᑦᑏᓇᕐᓂᐊᕋᓗᐊᖅᑎᓪᓗᒋᑦ 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᒻᒪᓗ ᓅᕙ 
ᓴᓇᔩᑦ ᐋᖅᑭᔅᓱᐃᕙᓪᓕᐊᔪᑦ ᐱᓕᕆᔾᔪᑎᔅᓴᒥᒃ 
ᑕᐃᒫᒃ ᖃᐅᔨᒪᑦᑎᐊᓂᐊᕐᖓᑕ 
ᑮᓇᐅᔭᓕᐅᕈᑎᔅᓴᐅᔪᓐᓇᕐᒪᖔᖅ ᑕᐃᒫᒃ ᓴᓇᓯᒪᔪᑦ 
ᐃᓪᓗᐃᑦ ᐊᒻᒪᓗ ᓴᓇᖃᑦᑕᕈᓐᓇᕋᔭᕐᒪᖔᑕ 
ᑕᐃᒪᐃᑦᑐᓂᑦ ᓄᓇᓕᖁᑎᑦᑎᓐᓂ.

ᐊᔪᕐᓇᕋᔭᙱᒻᒪᖔᖅ 
ᖃᐅᔨᓴᕐᓂᐅᓛᖅᑐᖅ 
ᐸᓐᓂᖅᑑᒥ ᐃᒥᕐᒥᒃ ᐊᑐᖅᑐᒥᒃ 
ᐆᒻᒪᖅᑯᑎᖃᕈᓐᓇᕋᔭᕐᒪᖔᑕ 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑐᔾᔨᖃᑎᖃᖅᑐᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᓄᓇᓕᕆᔨᖏᓐᓂᑦ ᐊᒻᒪᓗ ᐸᓐᓂᖅᑑᕐᒥᐅᑦ 
ᑮᓇᐅᔭᖅᑖᕐᓯᒪᒻᒪᑕ ᓄᓇᖃᖅᑳᕐᓯᒪᔪᓕᕆᔨᒃᑯᓐᓂ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂ 
ᑲᒪᔾᔪᑎᔅᓴᓂᑦ ᐊᔪᕐᓇᕋᔭᙱᒻᒪᖔᖅ 
ᖃᐅᔨᓴᕐᓂᐅᒐᔭᖅᑐᒥᒃ ᑐᑭᓯᒍᒪᓪᓗᑎᒃ ᐃᒥᕐᒥᒃ 
ᐊᑐᖅᑐᒥᒃ ᐆᒻᒪᖅᑯᑎᖃᕈᓐᓇᕋᔭᕐᒪᖔᑕ 
ᐸᓐᓂᖅᑑᑉ ᑰᖓᓂ ᐃᒥᖅᑐᕐᓗᓂ. ᑕᒪᔅᓱᒪᙵᑦ 
ᖃᐅᔨᓴᔪᔪᑦ ᓯᑎᐱᕆᐅᑎᓪᓗᒍ ᐊᒻᒪᓗ ᐅᓂᒃᑳᓕᐊᑦ 
ᐱᔭᕇᖅᑕᐅᒍᒫᖅᑐᑦ ᖃᓂᒋᔮᓂ ᒫᑦᓯ 2016. 

ᕿᑭᖅᑕᕐᔪᐊᕐᒥ ᑐᓚᑦᑕᕐᕕᓕᐅᕐᓂᖅ 
ᑮᓇᐅᔭᓕᐅᕋᓱᐊᕈᑎᔅᓴᒥᑦ ᐊᒻᒪᓗ ᓄᓇᒥᒃ 
ᐊᑐᕐᓂᕐᒧᑦ ᖃᐅᔨᓴᕐᓂᖅ
ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑐᔾᔨᖃᑎᖃᖅᑐᑎᒃ ᕿᑭᖅᑕᕐᔪᐊᕐᒥᐅᑦ Hᐊᒪᓚᒃᑯᖏᓐᓂ ᐊᒻᒪᓗ 
ᐃᑲᔪᖅᑎᖃᖅᑐᑎᒃ ᑲᓇᑕᒥᐅᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐃᖏᕐᕋᖃᑦᑕᖅᑐᓕᕆᔨᒃᑯᖏᓐᓂᓪᓗ ᐃᑲᔪᖅᑐᑦ ᓄᓇᓕᓐᓂᑦ ᓴᓇᑎᓪᓗᒋᑦ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᖃᐅᔨᓇᓱᓐᓂᕐᒥᒃ ᑮᓇᐅᔭᓕᐅᕋᓱᐊᕈᑕᐅᒍᓐᓇᕐᓯᒐᔭᕐᒪᖔᖅ 
ᐃᒫᓂ ᐃᑎᔪᒥ ᑐᓚᑦᑕᕐᕕᓕᐅᖅᑲᑕ. ᒫᓐᓇ ᖃᐅᔨᓴᖅᑐᑦ ᐊᒻᒪᓗ ᐱᔭᕇᕈᒫᖅᑐᑎᒃ ᒫᑦᓯ 2016 
ᖃᓂᒋᔭᖓᓂ. 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᖁᕕᐊᓱᑦᑐᑦ ᐃᑲᔪᕆᐊᔅᓴᖅ ᓄᓇᓕᖁᑎᑦᑎᓐᓂᒃ ᖃᐅᔨᓴᕐᐸᓪᓕᐊᓂᕐᒧᑦ 
ᐊᒻᒪᓗ ᐋᖅᑭᔅᓱᐃᕙᓪᓕᐊᓂᕐᒧᑦ ᒪᑭᒪᓇᓱᐊᕈᑎᔅᓴᓂᑦ ᐊᒻᒪᓗ ᓂᕆᐅᑦᑐᑎᒃ ᐋᖅᑮᓛᕆᐊᔅᓴᖏᓐᓂᒃ 
ᑲᑐᔾᔨᖃᑎᒌᓪᓗᑎᒃ ᐱᓇᓱᐊᕈᓐᓇᕋᔭᕐᒪᖔᑕ ᐊᔾᔨᒌᐸᓗᓐᓂᑦ ᐸᕐᓇᑕᐅᓯᒪᔪᓂᑦ ᐃᓘᓐᓇᖏᓐᓂ 
ᕿᑭᖅᑕᓂ ᓄᓇᓕᓐᓂᑦ ᓯᕗᓂᕆᓂᐊᖅᑕᑎᓐᓂ.

ᑭᖑᓂᐊᒍᑦ

ᓯᕗᓂᐊᒍᑦ

ᐅᑕᖅᑭᕕᒃᓴᖅ ᖃᖓᑕᓲᒃᑯᕕᒻᒥ ᐊᒻᒪᓗ ᐱᖁᑎᖏᑦ

ᓄᓇᕗᑦ ᑲᒪᑦᓯᐊᖅᑐᑦ 
ᐃᑲᔪᖅᑕᐅᒍᒪᔪᓄᑦ 
ᐅᖄᓚᖃᑦᑕᕐᕕᒃ
ᐅᖃᖃᑎᔅᓴᐃᓕᕿᑎᓪᓗᑎᑦ, ᐅᖄᓚᖃᑦᑕᕆᑦ:  
867.979.3333 ᐅᕝᕙᓘᓐᓃᑦ 
1.800.265.3333 ᒧᑦ 
7ᓂᑦ ᐅᓪᓗᓂᑦ ᐱᓇᓱᐊᕈᓯᑕᒫᑦ 

ᐊᓴᐱᐅᑉ ᒥᔅᓵᓄᑦ 
ᐅᖄᓚᖃᑦᑕᕐᕕᒃ
7ᒥ−9ᒧᑦ ᐅᓐᓄᒃᑯᑦ ᑲᓇᓐᓇᐅᑉ ᓯᕿᙳᔭᖓ 
ᒪᓕᓪᓗᒍ

ᐃᑲᔪᖅᑕᐅᒍᒪᔪᓄᑦ 
ᐅᖄᓚᖃᑦᑕᕐᕕᒃ
24ᓂᑦ ᐃᑲᕐᕋᓂᑦ

ᓱᕈᓯᕐᓄᑦ ᐅᖄᓚᖃᑦᑕᕐᕕᒃ
1-800-668-6868

ᐃᒥᐊᓗᒻᒧᑦ 
ᐊᔪᓕᕈᑎᖃᕐᓯᒪᔪᓄᑦ 
ᐃᑲᔪᖅᑏᑦ
1.888.616.4011

ᐅᖄᓚᖃᑦᑕᕆᔅᓯ ᓄᓇᔅᓯᓐᓂ 
ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᓯᓐᓄᑦ

ᐃᒃᐱᐊᕐᔪᒻᒥ   (867) 439-8277 
ᔮᒃ ᐅᐃᓕ jwillie@qia.ca

ᑭᙵᕐᓂᑦ  (867) 897-8638 
ᐅᓘᓯ ᒫᓂᖕ omanning@qia.ca

ᑲᖏᖅᑐᒑᐱᒻᒥ  (867) 924-6119 
ᓕᓯ ᐸᓖᑦᑐᖅ lpalituq@qia.ca

ᐊᐅᓱᐃᑦᑐᕐᒥ  (867) 980-4076 
ᓚᐃᓴ ᐅᐊᑦᔅᑯ lwatsko@qia.ca

ᓴᓂᕋᔭᒻᒥ  (867) 928-8103 
ᓕᓕ ᐊᕐᓇᕐᔪᐊᖅ larnaqjuaq@qia.ca

ᐃᒡᓗᓕᒻᒥ  (867) 934-8760 
ᓯᑐᓂ ᐅᖔᓛᖅ sungalaq@qia.ca

ᐃᖃᓗᓐᓂ  (867) 975-8400 
ᒪᕇ ᒪᐃᑯ mmichael@qia.ca

ᑭᒻᒥᕈᕐᒥ  (867) 939-2135 
ᐱᐅᕆ ᐃᑭᓪᓗᐊᖅ pikkidluaq@qia.ca

ᐸᓐᓂᖅᑑᒥ  (867) 473-8991 
ᓰᓇ ᒫᒃᒧ smachmer@qia.ca

ᒥᑦᑎᒪᑕᓕᒻᒥ  (867) 899-8640 
ᑕᐃᕕᑎ ᖃᒪᓂᖅ dqamaniq@qia.ca

ᕿᑭᖅᑕᕐᔪᐊᕐᒥ  (867) 927-8195 
ᐅᓛᓇ ᓄᕿᙵᖅ onuqingaq@qia.ca

ᖃᐅᓱᐃᑦᑐᕐᒥ  (867) 252-3127 
ᓲᓴᓐ ᓴᓪᓗᕕᓂᖅ ssalluviniq@qia.ca

ᓴᓂᑭᓗᐊᕐᒥ  (867) 266-8162 
ᔫᓕ ᐃᒥᖅᑯᑕᐃᓚᒃ jemikotailak@qia.ca

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑐᕌᕈᑎᖏᑦ
ᑎᑎᖅᑲᓂᐊᕐᕕᖓ 1340
ᐃᖃᓗᐃᑦ, ᓄᓇᕗᑦ
X0A 0H0

ᐅᖄᓚᐅᑖ: ( (867) 975-8400
ᐅᖓᓯᑦᑐᒥᒃ−ᐊᑭᖃᙱᑦᑐᖅ: 1-800-667-2742
ᓱᒃᑲᔪᒃᑰᕈᑖ: (867) 979-8433

www.qia.ca


